
Priméreé carté nabéqué'é San
Pablo lu méneé Corintios

Béqué'é Pablo tubi carté nu béshé'ldi'in lu ra
shmeéné Dios naquéreldé Corinto

1 Na Pablo, nahia tubi nagulé Dios. Nahia tubi
poshté shté Jesucristo purqué zni na volunta shté
meé. Béshe'ldé mé na. 2 Junté con Sdstenes, bécha'a,
quéquéa'a carté ré' nu guéshé'ldahin lu grupé shte
shméné Dios naquéreldé gué'dchi Corinto. Na té
shméné mé nabézuné Dios almé shté té purqué
unidé na té con Cristo Jesus. Dios guna'bé 1é'é té,
té gac té santu. Na té shméné mé igual ziqué los
de mas nana rianaldé téchi ldai' shté Jesucristo,
Shlama'a. Na mé el qué narnibé'a 1€'€ rai' nu
también rnibé'a mé 1é'é hia'a. 3 Gulé bé'né recibir
bendicion shté mé nu gulé cuedchi ldu'u té por
Dios, Shtada'a nu por Jesucristo Shlama'a.

Bendicion nadapa'a por Jesucristo

4Siempré rdé'a graci lu Dios por 1é'é té nu rdé'a
graci lu mé por ra favuré shté Dios nanapé té
purqué unidé na té con Jesucristo. 5 Por na té
unidé con Cristo, Dios béne'e grété' clasé bendi-
cion nand rac bé'a té pé runé cuntiené shti'dzé

meé nu rac té ruadi'dze té shti'dz€ meé. ¢ Gré ndé'é
quéhunin testificar de qué na verda shti'dzé Jesus,

di'dzé nabiadi'dzé na'a lu té iuré guquéreldénu
na'a 1é'é té. 7 Iurne' adé pé runé faltédi'i lo qué
narne'e Dios. Napé té pudéré shté Espiritu Santo

mientras québez€ té con animo dzé naguéabri Jesu-
cristo, Shldma'a, stubi. 8 Lé'€ mé guné mé compani
1é'é té paré gac té firmé lu shnezé mé hashté
fin shté gué'dchiliu. Iurni ni tubi chu guédchi'bé
galquia guéc té; guéa'né té sin culpé dzé naguéabri
meé stubi. 9 Dios siempré quéhuni' cumplir gré
shti'dzé mé. Lé'é mé guna'bé mé 1é'é té paré gac
té unidé con shini mé, Jesucristo Shlama'a.

Divisioni entré ra shméné Dios

10 Béchi, quéhuna ruégué lu té purqué na hia'a
shméné Jesucristo. Gulé gac té de acuerdé con lo
qué naruadi'dzé té nu adé rdé'édi'i té si tsu divi-
sioni entré 18'é té. Gulé guquéreldé té sin dishi'bi.
Gulé gapé mizmeé ligabé nu gulé bé'mé juzgué
mizmé manéré. 11 Rnia'alu té ndé'€, béchi, purqué
ra famili shté Cloé guni'i rai' lua nanu dishi'bi en-
tré 1é'é té. 12 Nahin verd4; tubi té rni'i: “Na nahia

shméné Pablo”. Stubi té rni'i: “Nahia shméné
Apolos”. Stubi té rni'i: “Nahia shméné Cefas”.

Stubi té rni'i: “Nahia shméné Cristo”. 13 ;Gu nanu
zihani Cristo? Nané té na, Pablo, adé cuédia'a lu
cruz por duldé shté té. Adé bériubé nisé té en el
nombre shté Pablo. 14 Dushquilli Dios de qué adé
béchu'bé nisédia'a ni tubi de 1é'é té sino sulé Crispo
nu Gayo 15 té adé guéni'idi'il béchu'bé nisé Pablo
1é'él en el nombre shté Pablo. 16 Nu zac béchu'bé
nisa ra famili shté Estéfanas peré adé réagnadi'i

ldua'a béchu'bé nisa stubi de 1é'é té. 17 Pues
Cristo béshe'ldé mé na paré guadi'dza diza'qué

lu ra méné, 1édédi'i paré guéchu'bé nisa ra meéné.
Béshe'ldé mé na paré guadi'dza lu méné manéré
sencigi, 1édédi'i con di'dzé nadé rac bé'adi'i méné

humildé té paré guédé'é mieti cuendé pé runé
cuntiené galguti shté Jesus lu cruz.

Cristo napi' pudéré; por lé'l' ze'dé guédchini llini
shté Dios

18 Diza'qué de qué guti Cristo lu cruz por 1€'é
hia'anahin ziqué cusé nadé rllui'idi'i paré ra nari-
analdé nezé mal caté tsalurall, peré parélé'é hia'a
nazia'a nezé za'queé caté gac salvara'a, diza'qué ni
na pudéré shté Dios. 19 Zni rni'i Sagradas Escrit-
uras:

Guézalua grété' lini shté ra mé sabi;

Guéséana tubi cu' gré ra ligabé shté ra namas rac
bé'a.

20 ;pé fin napé ra di'dzé shté mé sabi u ra di'dzé
shté ra narlua'a l1éy shté Moisés?

¢(Cananu ra ensefiansé shté ra nardildi di'dzé?

Ra ensefiansé shté mésé narianaldé llgabé shté

méné, pues Dios bélud'ai' ensefiansé shté rall na

tunté. 21 Dios el qué narac bé'a grété' cusé nu

rac guné mé gré cusé, gunibé'ai' de qué ra méné

shté gué'dchiliu nunqué gungué bé'adi'i rall 1é'é

mé por prupi llni shté rall, nilé por tanté narac

rall. Mas bien guc shtu'u mé gac salvar mieti sulé

por diza'qué. Rni'i méné tunté nahin, peré por

diza'qué gac salvar gré ra narialdi ldu'i shti'dzé

me,

22 Ra méné israelité rac shtu'u rall guéna rall
milagré shté Dios, iurni tsaldi 1du'u rall. Ra méné
nandadi'i meé israelité, rguili rall llni nanapé méné
gué'dchiliu 23 peré 1é'é hia'ardia'a di'dza'a de qué
por galguti shté Cristo lu cruz gac salvara'a. Paré
ra méne israelité diza'qué na ziqué tubi gué'é caté
rreldé rall. Paré ra méné nanadi'i mé israelité,

diza'qué na ziqué cusé nadé rllui'idi'i. 24 Peré gré
ra naguna'bé Dios, ra meé israelité u ra nanadi'i
meé israelité, sulé Cristo na nezé paré gac salvar
mieti. Cristo na pudéré nu llni shté Dios paré gac
salvdra'a. 25 Paré ra méné gué'dchiliu, diza'qué
shté Dios na ziqué cusé nadé rllui'idi'i, peré rnia'a
lu té llni shté Dios maslasac qué gré ra llni nanapé
méné gué'dchiliu; nu lo qué narni'i rall na débil
paré Dios, nahin mas fuerté qué gré ra fuersé
nanapé méné. 26 Dadé, gulé bédé'é cuendé de qué
Dios gudili mé 1é'é té aunqué du'psé de 1é'é té rac
bé'a té segun llgabé shté ra méné. Du'psé té na
té mé nalasac; du'psé té na méné nana rnibé'a.
27 Dios gulé ra méné sencigi, ra nadé raquédi'i, té
paré guétu lu ra mé sabi, ra nanapé lini shté méné.
Gulé mé ra méné débil segun ligabé shté méné paré
guétu lu ra méné namds fuerté. 28 Gulé mé ra
nalasdquédi'i nu ra méné naruné ra sahi' despréci;
quiere decir, gulé mé cusé nalasaquédi'i paré tsalu
cusé narni'i méné napin valuré nu paré guélua'a

lu llni ra cusé narni'i méné adé nadi'i verda. 29 Zni
bé'mé mé té adé chu guné nadchinidi'i delanté lu

mé. 30 Peré mizmé Dios bé'né mé unir 1é'é té con
Cristo Jesus nu bé'né Dios té gac bé'a hia'a 1é'é mé

por Cristo, nu por Cristo tubldi na shcuénda'a lu

Dios. Por Cristo na hia'a shméné mé nana rzuné
almeé shté hia'a. Por Cristo na hia'a salvar. Guzi'i
meé 1é'é hia'a. 3! Zni nahin de acuerdé lo qué

narni'i Sagradas Escrituras: “Si talé tubi de 1€'€ té
runé nadchinil pues bé'né nadchini sulé porlo qué
nabé'né Dadé”.

2

Diza'qué nu galguti shté Jests
1 Béchi, iuré bidé guénia'a lu té 1é'é verda shté
Dios, ade biadi'dzédia'a ziqué tubi mése narlua'a

con di'dzé nadé rac bé'adi'i té sino biadi'dza clare
Gunia'a lu té di'dzé nabelua a Dios lua. 2 Iuré
guquéreldénua 1é'é té, guni'i ldua'a guadi'dza sulé

tubsé di'dzé de qué Jesucristo guné salvar 1é'é
hia'a, de qué guti mé lu cruz por 1€'é hia'a. 3 Iuré
bidé guédchinia lu té, pues adé gualdidi'i ldua'a
mizmeé na sino bédzébanubéchi'cha. 4Iuré gunia'a
lu té ra diza'qué shté Dios, adé guni'inudia'a 1é'é
té con di'dzé sabi naze'dé por llni nanapé méné
gué'dchiliu, sino guni'inua l1é'é té con pudéré shté
Espiritu Santo, el qué nabé'né zihani cusé ru'bé.
5> Guni'inua 1é'é té, té tsaldi Idu'u té shti'dzé Dios
purqué bini té pudéré shté mé, 1édédi'i por tanté
rac ruadi'dza. Zni guc paré gac té firmé; dchi'chi
na fe shté té ziqué tubi cimienté shté hiu'u.

Por Espiritu Santo rac bé'a hia'a

6 Zni na manéré biadi'dzé na'a diza'qué lu ra
méné, peré biadi'dzé na'a di'dzé sabi lu ra méné
namas rianaldé ra shnezé Dios. Ra di'dzé sabi
naruadi'dzé na'a, adé zé'dédi'in de gué'dchiliu ré',
nilé por ra méné naquégnibé'a ra sa' rall. Gré
cusé ni nasesé tsalu ra 7 peré ruadi'dzé na'a con
lIni shté Dios. Ruadi'dzé na'a ra cusé secreté shté
Dios. Ruadi'dzé na'a di'dzé sabi shté mé, ra cusé
nabémé mé ordenar antsé cueshté gué'dchiliu
paré gac salvdra'a. @ Ni tubi ra nand rnibé'a lu
gué'dchiliuré', adériasédi'irallndé'é. Sitalé niasé
rall, adé niaqué'édi'i rall Dadé Jesus lu cruz, el
qué narnibé'a guédubi gube'e. 9Zni rni'i Sagradas
Escrituras:

Dios bé'nmé mé preparar cusé adé ni chu gunadi'i
nu adé chu binidi'i, nu adé chu bémeédi'i
ligabé.

Cusé ni na paré ra narac shtu'u 1é'é mé.

10 Gré ndé'é bélua'a mé lu hia'a por Espiritu shté

meé. Lé'é Espiritu na llni nu riasé Espiritu ra cusé

namas naga'chi, hashté shgabé Dios namads se-
creté rac bé'a Espiritu.

11 ¢Chull gac bé'a lo qué nanu la'ni ldu'u nguiu?
Mizmé nguiu riaséll llgabé nananu la'ni 1du'ull.
Zni na con Dios; sulaménté Espirutu shté mé
rac bé'a llgabé shté mé. 12 Lé'é hia'a adé
bédé'nédi'ia'a recibir Espiritu nana rnibé'a méné
shté gué'dchiliu sino bédé'ma'a recibir Espiritu
nand ze'dé de Dios té gac bé'a hia'a gré bendicion
nabézélaa'chi mé paré 1é'é hia'a. 13 Ruadi'dzé na'a
shcuendé ra cusé ré' con di'dzé nabélua'a Espiritu
shté Dios, 1édédi'i con di'dzé nabésé'dé na'a por ra
meésé shté gué'dchiliu. Znirlua'a na'ara cusé shté
Espiritulu ra méné narianaldé téchi Espiritu Santo.

14 Gré ra nandpédi'i Espiritu cuezénuhi' la'ni
ldu'ull, adé runédi'ill recibir di'dzé shté Espiritu
purqué paré 18'éll cusé ni adé rllui'idi'i. Cusé
tunté rni'ill. Adé riasédi'ill purqué rqui'ni llni
shté Espiritu paré tsasé méné ra cusé shté Espiritu.
15 Peré grété' nacabezénu Espiritu Santo rac bé'a
rall grété' cusé nalasac; peré ra sa' nguiu ni,
ra nadé tsandaldédi'i téchi Espiritu Santo, adé rac
bé'adi'i rall blac lasac na priméré nguiu ni. 16 Ra
Sagradas Escrituras rni'i: “¢Chull riasé? u ¢churac
bé'a lla na ligabé shté Dadé Dios? ¢Chull guélua'a
Dios?” Peré 1é'é hia'a nadapa'a Espiritu; por ni rac
bé'a hia'a llgabé shté Cristo.

Quédé'na'a sirvé lé'é Dadé Dios
1 Zni nahin béchi, adé gu'di'i manéré té
guadi'dzaluté cumé ziqué méné naquégsé Espiritu
Santo, sino biadi'dza lu té ziqué méné narianaldé
téchi ra cusé shté gue'dchiliu. Na té ziqué me'dé

en cuanté ra cusé shté Cristo. 2 Bélud'ahia 1é'é
té con ensefians€ sencigi cumeé ziqué tubi me'dée

naradchi. Runédi'i té gan gau té cumidé ziqué mé

ru'bé. Todavia adé riasédi'i té ra ensefiansé nand
rquini pareé su té firmé lu shnezé Dios. 3 Hashté

ne' na té ziqué méné narianaldé téchi ra cusé shté
gué'dchiliu; quéreldé té igual ziqué los de mas sa'
té. 4Si talé rni'il: “Na nahia shméné Pablo”; stubi
té rni'il: “Nahia shméné Apolos”, iurni quéhuné
té llgabé ziqué ra méné shté gué'dchiliu, 18dédi'i
ziqué méné nanapé Espiritu Santo.

5 ¢Chull na Pablo? ;Chull na Apolos? Na na'a
nadé mas ra nabéshe'ldé Dios; por shti'dzé na'a
gualdildu'uté diza'qué shté Dadé. Cadé tubi muzé
shté Dios bé'ni' segun fuersé nu llni nabéne'e mé.
6Na bécabniabé'dchi; Apolos gudi'li ra planté, peré
Dios béséru'bé mé ra planté ni. 7 De manéré de
qué ni tubi na'a, el qué nabécabni bé'dchi u el
qué naguati'li ra planté, lasaquédi'i na'a, peré€ Dios
na el qué nalasac. Béséru'bé mé ra planté. 8 El
qué narcabni nu el qué nargui'li, na rai' unidé,
nu Dios quilli cadé tubi 1é'é hia'a segun dchini
naquédéma'a. 9 Gré hia'a na hia'a ra nardé'na'a
dchi'nijunté conlé'é me. Lé'é té na té ziqué guiu'u
lachi caté quéhuné mé dchi'ni.

Na té ziqué tubi hiu'u naquégza'a mé. 10 Nahia
ziqué mésé albafiil nana gulé Dios paré guézu'ba
cimienté shté hiu'u. Hia stubi quégza'a hiu'u guéc
cimienté ni. El qué narza'a hiu'u rqui'ni gapi'
cuidadé manéré naquégza'all hiu'u. 11 Pues ni tubi
adé chu napédi'i dereché guézu'béll stubi cimienté
purqué hia nanu cimienté verdadéré nana mizmé
Jesucristo. 12 Peré cadé nguiu quégza'all tubi hiu'u
con oré u bédchichi u gué'é nalasac u con hiagué u
con gui'lli guia. 13 Lé'é dchi'ni de cadé 1é'é hia'a
guéru'u lu llni dzé shté juici. Dzé ni guédchini
gui'i té pareé guné gui'i prébé pé clasé dchini bé'né
mieti. 14 Si talé tubi de 1é'é hia'a béza'a tubi hiu'u
nanadé tsequi lu gui'i, guné nguiu ni recibir pagu
por dchi'ni nabé'néll 15 peré en cambi, si talé tubi
de 1é'é hia'a guéza'a hia'a tubi hiu'u con cusé nana
sutipédi'i lu gui'i, pues guénitill grété'; nidi'i pagu
paré 18'éll aunqué 18'éll gac salvaréll cumé ziqué
rgu nguiu tubi cusé la'ni hiu'u narie'qui.

16 ;Pé adé rac bé'adi'i té de qué na té ziqueé
iddu'u caté cuezé Dios, de qué Espiritu shté Dios

cuezénuhi' la'ni ldu'u té? 17 Si talé tubi de 1€'é
té quehunel usar iadu'u shté mé tubi cusé mal,

guéne'e mé fin paré 18'él. Caté cuezé mé, nahin
santu nu también cuerpé shté té na santu.

18 Adé rsiguédi'il mizmé 1é'€l. Si talé tubi de 1é'é
té rni'il nal sabi con llni nanapé méné gué'dchiliu,
mejureé guéabril ziqué tubi naraquédi'i té gaquél mé
sabide verda. 19 Pues lIni shté ra méné narianaldé
cusé shté gué'dchiliu ré', nahin ziqué cusé tunté
paré Dios. Naescrité: “Dios quéhuné paré ldagué
mé sabilu galénasini shté rall ziqué rlagué tubi ma
lu trampé”. 20 Nu zac rni'i Sagradas Escrituras:

“Lé'é Dadé rac bé'ai' ra ligabé shté méné sabi, de
qué lasaquédi'i shgabé rall”. 21 Por ni adé chu guné
nadchinidi'i de qué nall shmésé sa'll. Pues grété'
cusé nahin paré 1€'é té; 22 Pablo, Apolos, Pedro,
gué'dchiliu, nu vidé, nu galguti, nu lo qué nana
iurne', nu ra cusé naguér gac, gréhin na pareé 1é'é
té. 22Nulé'é té na té shmeéné Cristo; rnibé'a mé1é'é
té nu Cristo rzu'bé diagui' shti'dzé Dios.

4

Dchi'ni shté ra poshté

1 Grété' té napé qué guneé té ligabé de qué na
na'a sulaménté shmuzé Cristo. Gulé mé 1é'é na'a
paré tsaglua'a na'a ra méné di'dzé shté mé, cusé
de qué antsé adé guc bé'adi'i mieti. 2 El qué nanda
incargué tubi dchi'ni, napé qué gaqui' naza'qué;
napeé qué guni' cumplir lo qué naruné tucaré. 3Por
parté shténa adé riadi'i ldua'a iuré quéhuné té
juzgué 1é'é na, nilé riadi'i ldua'a por los de mas
sahia naruné juzgué na; pues adé raquédia'a guné
juzgué mizmeé na. 4 Peré si talé ni tubi shgaba adé
quégdchi'bédi'i galquid cuntré na, adé na seguré
de qué napédia'a falté. Lé'é Dadé na el qué naguné
juzgué shchi'nia. 5 Adé runédi'i té juzgué nasesé.
Gulé cuezé hashté 1é'é Dadé guéabri; guégi mé
grété' cusé lu llni, gré lo qué naga'chi lu nacahi.
Guélua'a mé grété' narac shtu'u mieti la'ni ldu'u
rall. Turni guné mé honrar cadé nguiu segun

naruneé tucareé. o o )
6 Dadé, quéadi'dza ra cusé ré' paré bien shté

té. Quégdchi'ba tubi comparaciuni nand runé
traté dchi'ni nabédémé na'a, Apolos con na.
Gulé guagla'gué ensefianse shté na'a; gulé bé'né

cumplir lo qué narni'i Sagradas Escrituras
shcuendé lo qué naruné tucaré guné méné, nu
paré ni tubi té adé rni'idi'i nadchini de mésé
shténél nu runél despréci stubi mésé entré 1€'é te.
7 ¢Chull bémé té tsu tubi mésé entré 1é'é té? ;pé
cusé napél nanadi'i lo qué nabé'nél recibir? Si
talé bézélaa'chi mé lo qué nandpél, ;pézielll runé
nadchinil? Runél ziqué 18'él bé'nél gan por mizmé
fuersé shténél.

8 Lé'é té mé Corinto, runé nadchini té purqué
rni'i té adé pé runé faltédi'i, de qué napé té gré
bendicion narshe'ldé Dios dizdé gube'e. Runé té
ligabé rqui'nidi'i té 1é'é na'a, de qué rnibé'a té
ziqueé réy, de qué lasdquédi'i na'a. Nalé rac shtua'a
de qué nanibé'a té ziqueé réy té guénibé'anu na'a
1é'é té. 9 Pues llud'ahia de qué Dios bésamé mé 1é'é
na'ara poshté lultimé lugar. Nana'a ziqué ra méné
mal naguc condenar paré gati rai'. Dzuna'alura
méné nu lu ra ianglé nadé mas paré guébi'a rai' lu
na'a cumé cusé nardzéguéé' ldu'u mieti. 10 Rdé'né
na'a sirvé lu Cristo peré 1é'é té rni'i té na na'a

tunté mlentras rni'i té na té shméné mé namas rac
bé'a. Na na'a ra nalasaquedi'i peré 1€'é té si, lasac

té. Quéhuné méné honrar 1é'é té peré quéhuné
té despréci 1é'é na'a. 11 Hashté iurne' quégzac zi
na'a lu galérldiamé nu lu galérbidchi; runé falté
shabé na'a; ra méné rushtia rall guéc na'a; adé
nidi'i lidchi na'a. 12 Rdzagué na'a lu ra dchi'ni
naquéhuné guia'a na'a. Ra méné rgue guéc na'a
peré rdchigré na'a con di'dzé nanapé bendicion
shté Dios. Rzunaldé rall 1é'é na'a peré 1€'é na'a
rua'a ldu'u na'a sin adé pé rni'idi'i na'a cuntré
1é'é rall. 13 Rni'i rall cuntré 1€'€ na'a peré na na'a

pacénci. Quéhuné rall traté 18'é na'a ziqué gui'lli
lu nezé; runé rall traté 1é'é na'a ziqué cusé mas
nadzabé la'ni gué'dchiliu, cusé nadé rllui'idi'i.

14 Adé rqué'édia'a ndé'é paré guétd lu té sino
paré guénehia cunséju ziqué ra shinia narac
shtua'a. 15 Aunqué napé té chi'i mili mésé nana
rlua'a 18'é té, napé té tubsé shtadé té. Por ra
diza'qué nagunia'a lu té, na té unidé con Cristo
Jests. Por ni nahia ziqué shtadé té. 16 Por ni
quéhuna ruégué lu té de qué cubénebi té cumé
ziqué ejemplé shténa. 17 Paré guné té cumplir
narac shtua'a, béshe'lda Timoteo lu té. Nahi'
tubi nguiu nabéna gan por Cristo nu rac shtua'a
1€'i'. Siempré quéreldé za'quéll ziqué shméné
Dios. Lé'é Timoteo guéséagna ldu'i' 1é'é té lo
mizmé ensefiansé nabélud'ahia lla naruné tucaré
guéquéreldé ra meéné shté Cristo, igual ziqué
rlud'ahia guédubi lugar caté nanu grupé shté

shmeéné Dios. 18 Nanu bélda de lé'é té nalé runé rall
nadchini; runé rall ligabé adé gueldé guénadia'a

16'é té 19 peré québeza té paré tsahia luegué nu
gueldé guénahia 1€'é té si talé Dadé guéné'el
permisi. Iurni gac bé'ahia chu naruné nadchini.

Gac bé'ahia si talé nadé mas ruadi'dzé rall u si
napé rall pudéré shté Dios. 20 Caté rnibé'a Dios

ziqué réy, nanu mas qué di'dzé narni'i méné; nanu
milagré nu séfii naquéhuné mé. 21 ;Pé rac shtu'u
té? ¢Zeldé guénahia 1€'€ té con tubi hiagué; gau té
varé? u ¢zeldé guénahia 1€'é t€ cumé mé nadu'u,
ziqué tubi narac shtu'u 1é'é té?

S

Napé qué guné té juzgué el qué nabé'né mal

1 Quégni'i méné de qué entré 1€'é té nanu
ra naquéreldé mal, de qué tubi nguiu cud'all

shmadrastéll. Pues duldé ni ra méné nanadé is-
raelité, adé runédi'i rall duldé ni. 2 Mejuré niata

lu té nu niuné té por conducté shté nguiu ni.
Runé tucareé guégu té 18'éll ladi grupé shté shméné
Dios. 3Pues aunqué la'di sudia'a nga'li peré réagna
ldua'a 1é'é té. Hia béna juzgué el qué nabé'né
duldé ni cumé zugd'ahia nga'li con 1é'é té. 4 Gulé
bédéa con autorida shté Dadé Jesucristo, nu 1é'é
na québezénua 1é'é té con espiritu shténa, nu 1é'é
pudéré shténé Jesucristo Shldma'a, québezénu 1é'é
té. 5 Gulé bé'né intriegu nguiu ni guia'a Satanas
té paré tsalu shcuérpéll con mal deseo shténéll,
peré espiritu shté nguiuni gacsalvariurélé'é Dadé
Jesus guéabri stubi.

6 Mal na iuré runé nadchini té. (Péllé adé
guénédi'i té tubi diché narni'i: “Du'pé levaduré
rdé'é fuersé guédubi nacubé”? 7 Gulé bé'né ziqué
ra méné israelité guahieté. Iuré bédchini lani
Pascu, gulu rall gré guetéshtildi naguctsa'u con
levaduré. Gulé bésa'né gré duldé nananu en-
tré 18'é té, té gac té limpi ziqué guetéshtildi cubi
nagudau ra meéné israelité dzé shté lani. Gulé
gund, 1é'é 1li'li shté Pascu, hia guti. ¢Chu na
sacrifici ni? Pues mizmé Cristo. 8 Zni rqui'ni
guéquéréldéru'uhia'a conldu'ulimpinu converda
nana ziqué guetéshtildi sin levaduré. Adé chu
guéquéréldédi'i con cusé mal; adé gapédi'i té llané
la'mildu'u té.

9 La'ni stubi carté nabéshe'lda lu té, guni'ihia
lu té adé gapédi'i té traté con ra narquénu ra
sdhi'. 10 Adé guni'idia'a lu té de qué na mal si

talé napé té traté con ra méné shté gué'dchiliu,
ra narquénu ra sahi', u ra narzebi ldu'u pé shté
meé, u ra nguba'né, u ra naruné adorar ra figuré
naractsa'u, purqué nidi'i mudé guéquéreldé té lu
gué'dchiliu sin qué napé té traté con ra méné ni.
11 Lo qué nagunia'a lu té iurne', adé gapé té traté
con tubi nguiu nana rni'i nall shméné Dios. Si talé
nguiu ni rquénull ra sdhi', u si talé rzebi ldu'ull pé
shté méné, u sitalé runéll adorar ra figuré, u si talé
ruadi'dzéll cuntreé sa'll, u si talé rzuu'dchill, u si
talé nall nguba'né; con nguiu ni adé raunudi'i té
18'éll. 1213 Puyes adé runédi'i tucaré guna juzgué ra
méneé shté gué'dchiliu; pues Dios guni' juzgué 1é'é
rall peré grupé shté shméné Dios, si, runé tucaré
guné rall juzgué sa' rall. Por ni gulé cu nguiu
naquéhuné duldé ni entré 18'é té.

6

Ra dishi'bi nariagdchinint té lu ra juési

1 Adé nazd'quédi'i rdchi'bé té galquid cuntré
stubi sa'l delanté ra juési nanadé guénédi'i Dios.
Gulé bé'né réglé ra asunté entré mizmé 1é'é té.
2Nané té ra shméné Dios guné rai' juzgué ra méné
shté gué'dchiliu. Si talé guné té juzgué ra méné
shté gué'dchiliu, pues rac té guné té juzgué ra
asunté mitu'né entré ra grupé shté shmeéné Dios.
3;Péllé adéracbé'adi'i té de qué guédé'na'a juzgué
ra ianglé? Cuanté mas runé tucaré guédé'ma'a
juzgué ra asunté shté vidé ré'. 4Si talé napél prob-
lemé con stubi sa'l, adé naza'quédi'i guédchi'bél
galquia cuntré sa'l. Pues ra shméné Dios namas
lasdquédi'i entré 1é'é té, rac rall guné rall réglé

asunté shténél. > Ndé'é rnia'a lu té, té paré guétu
lu té. ¢Péllé adé nidi'i entré 18'é té ni siquieré
tubinana rac guné juzgué paré gunéll réglé asunté
nandpél? 6 ;Péllé rqui'ni tubi narialdi 1du'i Dios,
guédchi'béll demandé lu stubi sa'll delanté lu ra
juési naguénédi'i Dios?

7 Napé té dishi'bi nu rdchi'bé té galquia cuntré
sa' té. Rlua'a de qué adé bémédi'i té cumplir
shti'dzé Jesus; napé té falté. Mejuré gulé bé'né
sufrir mal traté. Gulé bédé'é si cuané méné lo qué
nandpél. 8 En cambi quéhuné té mal; rbaa'nél pé
cusé shté ra nana shméné Dios.

9 ¢Péllé adé rac bé'adi'i té de qué grété' ra meéné
mal, adé tsutédi'i rall caté québezé Dios? Adé
rdé'édi'i té si paré guégugué sa' té lé'é té. Ra
narquénusa'll, ranaruné adorar figuré, ra naruné
duldé adulteri, ra naruné ziqué ra mamflor, 10 ra
nguba'né, ra narzebildu'u pé shté sa'll, ra zudchi,
ra nand runé cuntré sa'll, ra nardchisu pé shté
méné con engafii; gré méné ni adé ni mudé tsuté
rall lugar caté rnibé'a Dios ziqué Réy. 11 Antsé zni
bé'né té; guc té igual ziqué ra méné ni pereé iurne'
bézuné mé almeé shté té; unidé na té con Dios santu.
Napé té traté con Dios; bé'né mé recibir 1é'é té
por lo qué nabémeé Jesucristo junté con Espiritu
nabéshe'ldé Dios, Shtada'a.

Shcuerpé nguiu na santu

12 Rni'i méné: “Nahia libré paré guna lo qué
narac shtua'a”. Peré rnia'a lu té, gré cusé adé
rsédchinidi'i cusé za'qué paré 1é'é hia'a. Rni'il de
qué nahia libré paré guna lo qué narac shtua'a,
peré adé guédé'édia'a si paré guénibé'a cusé mal



1 Corintios 6:13 XV 1 Corintios 6:20

na. Adé nadia'a bajo ordé shté ra cusé ni. 13 Stubi
cusé rni'i mieti: “Cumidé na paré guédauha'a nu
nabdnia'a paré guédauha'a” peré Dios guédé'éi' fin
guérupé ra cusé ni. Nidi'i verda de qué cuerpé shté
mieti na paré guéquénu mieti sa'll, sino shcuérpa'a
na pareé 1é'é Dadé Jesus nu 1é'é Dadé na paré bien
shté hia'a. 14 Ziqué béldishté Dios 1é'é Dadé Jesus
ladi ra tégulé, zni zac guéldishté mé 1é'é hia'a con
pudéré shté mé.

15 ;péllé ad€é rdé'édi'i té cuendé de qué cadé tubi
de 1é'é té na parté shté cuerpé shté Cristo? ¢Ni
mudé guénehia si paré parté shté Cristo gaquin
parté shté cuerpé shté na'a mal? Aquédi'i, jamas
gaquin zni. 16 ;péllé adé rdé'édi'i té cuendé de
qué iuré tubi nguiu rquénull con tubi na'a mal,
hia iurni guérupé rall rac rall tubsé cuerpé? Pues
ra Sagradas Escrituras rni'i: “Guérupé rall gac rall
tubsé cuerpé”. 17 Peré iuré tubi mieti gac unir
con Dadé, hia guérupé rai' na rai' tubsé. Napé rai'
mizmeé espiritu.

18 Gulé béllu'né lu gré duldé naruné traté cusé
mal entré ra na'a nu ra nguiu. Cualquier stubi
duldé nand runé tubi mieti, quéhunin dafi paré
sa'll, peré el qué narquénu sahi', quéhunéll dafi
cuntré prupi shcuérpéll. 19 ;péllé adé rdé'édi'i té
cuendé de qué cuerpé shté té na lugar caté cuezé
Espiritu Santo? Bédé'é Dios Espiritu Santo paré
cuezénuhi' 18'é té, paré guéquéreldénuhi' 18'é té.
Lé'é mé na meé dueiii shté té; rnibé'a meé 1é'é te,
1édédi'i rnibé'a té mizmé 1€'é té. 20 Guzi'i Dios 1€'é
té tubi préci namas lasac té gac té shméné mé. Por
ni gulé bé'né honrar 1€'é mé con cuerpé shté té nu
con espiritu shté té. Guérupé cusé ni ze'dé de Dios.

7

Cunseju paré ra casadé

! Turne' guna contésté ra pregunté naguna'bé

di'dzé té la'ni carté nabéshe'ldé té. Bien nahin
paré tubi nguiu de qué guétsé'adi'i nguiu 2 peré

cumé nanu zihani tentacion paré guné mieti
duldé, mejuré cadé nguiu gapé tsé'léll nu cadé
na'a gapi' tsé'li'. 3 Gré ra nguiu nand casadé
napé qué guné rall cumplir lo qué naruné tu-
caré ziqué tse'lé na'a, nu ra na'a casadé napé
qué guné rall cumplir con tse'lé rai'. ¢ Tubi
na'a adé nadi'ill duefii shténé shcuérpéll sino qué
tsé'li' napéll dereché paré shcuerpé tsé'li'. Mizmé
manéré ra nguiu adé nadi'ill duefii shté shcuérpéll
sino qué tse'lé nguiu napéll dereché paré shcuerpé
nguiu. 5 Lé'é té nand casadé, adé runédi'il negar
paré ga'anul tsé'lél; sulaménté si talé guérupé té na
té de acuerdé por tubi tiempé paré guné té orar lu
Dios, hia despuésé napé qué guébri ga'anul tsé'lél
té paré gunédi'i Satanas gan lul nu ldaguél lu duldé.

6Cagnia'alu té ndé'é ziqué tubi permisi, 1édédi'i
ziqué mandamienté shté Dios. 7 Pues por parté
shté na, rac shtua'a de qué gré nguiu gac ziqué na,
peré adé nadi'in posiblé. Bézélaa'dchi Dios cadé
tubi nguiu fuersé especial; bélda rall rtsé'a; stubi
nguiu adé rtsé'adi'ill.

8 Rnia'a lu ra nanddi'i casadé nu lu ra viudé
de qué nabién si adé guétsé'adi'i té ziqué nahia
9peré si talé adé raquédi'i guné té gan lu ra deseo,
pues gulé bétsé'a. Mejuré guétsé'al qué gapél mal
ligabé.

10 Grété' té shmeéné Dios nand casadé, rnibé'ahia
lu té de qué ra na'a adé guésa'nédi'ill tsé'ell. Man-

dadé ré' lédédi'i shténa sino nahin mandadéi shte
Dadé Jesus. 11 Pues si talé tubi na'a bésa'néll

tsé'léll; separadé na rall; adé ca'adi'ill stubi nguiu
u guéca'all tse'léll stubi. Mizmé manéré napé qué
guné ra nguiu cumplir; adé gaquédi'i divorciar
rall.

12Lu té los de mas ménég, rnia'a lo qué llud'ahia
na bien. Lé'é Dadé bésa'nédi'i' di'dzé ré'. Si talé
nanu tubi nguiu rialdi 1du'ull shti'dzé Dios peré
tsé'léll adé rialdidi'ildu'i shti'dzé mé, perélé'éna'a
ni nall cunformé guéquéreldénull tsé'léll, nguiu ni
napé queé tsagla'gué guéquéréldéll con tsé'léll. 13Nu
zac, si talé tubi na'a rialdi 1da'ull shti'dzé Dios
peré tsé'léll adé rialdidi'i 1da'ull shti'dzé mé, si
talé 1é'é nguiu ni nall cunformé guéquéreldénull
tsé'léll, adé gacdivorciarrall. 14Lé'é nguiunanadé
rialdidi'i 1du'i peré tsé'li' si rialdi ldu'i shti'dzé
Dios, nguiu ni runéll recibir bendicion shté Dios.

Nu zac 1é'é na'a nanadé rialdidi'i 1du'i shti'dzé
Dios peré tsé'léll si nall shméné Dios, pues na'a ni

quéhunéll recibir bendicion shté Dios. Guc ldai'
por Dios por nall unidé con tsé'léll. Si talé 18dédi'i
zni, shini shté ra méné ni na rai' ziqué shini ra
nanadé rialdidi'i 1du'i Dios, peré iurne' ra shini
rall quéhuné rall recibir ra bendicion shté Dios.
15 Peré si talé 1€'é nguiu u 1é'é na'a nadé rialdidi'i
ldu'i Dios, rac shtu'ull guésa'néll tsé'léll, pues zni
gaquin. Iurni lé'é nguiu u lé'é na'a nand béa'né,
nall libré. Gulé Dios 1é'é hia'a paré guéquérélda'a
en paz té adé tsudi'i dishi'bi entré ra nana casade.
16 1g'é té na'a, nidi'i seguré de qué tsaldi ldu'u

tseé'lél si guéquéreldénul 18'éll. Nu zac 1é'é té nguiu,
nidi'i seguré tsé'lél tsaldildu'i shti'dzé Jesus.

17 Ndé'é na naruné tucaré guédéma'a; cumé
ziqué béne'e Dios llni cadé tubia'a, cha guédé'ma'a
cumplir volunta shté mé. Runé tucaré tsagla'gué
nguiu cumé iuré guna'bé mé 1é'éll. Pues runé
tucaré tsagla'gué guéquérélda'a de acuerdé con
principi shté vidé cubi nadapa'a. Zni rnibé'ahia
guédubi grupé shté shméné Dios. 18 Si talé iuré
guna'bé Dios 1é'él, nu napél séfii de qué bériugué
parté cuerpé shténél segun custumbré shté méné
israelité, adé guéti'idi'll séii ni. Si talé adé
guquédi'il circuncidar iuré guquél shméné Dios,
adé rdé'édi'il si guéchugué méné shcuérpél. 19Nidi'i
importé lu Dios si guquél circuncidar uaquédi'i. Lo
qué naruné importé lu Dios na guézu'bé diaguél
mandamienté shté mé. 20 Lo qué naruné tu-
caré guné mieti na, tsagla'gué mieti mizmé ofici
nanapé nguiu iuré 1é'é Dadé guna'béi' nguiu ni.
21 Si talé nal bajo ordé shté sa'l iuré guna'bé
meé 1é'él, adé riadi'i lda'ul. Peré si talé nanu
manéré paré gapél liberta, pues mejuré guéru'ul
libré. 22 Gré ra nana bajo ordé shté sa'll iuré Dios
gund'béi' ra nguiu ni, guqui' shméné mé nanapé
libertd. Nu el qué nanddi'i bajo ordé shté sa'll
peré guna'bé mé 1é'éll, nall bajo ordé shté Cristo.
Rnibé'a mé 1&'€ll. 23 Dios guzi'i mé 18'€l tubi préci
ru'bé; adé rdé'édi'il si gac té bajo ordé shté ra
méné, 24 Béchi, runé tucaré cadé nguiu tsagla'gué
gunéll mizmé ofici caté tsu nguiu iuré guna'bé
Dios 18'éll.

25 Turni caquéa'a shcuendé ra lliguéna'a nadé
bétsé'adi'i. Adé napédia'a ni tubi mandadé shté

Dios peré rnia'a lu té lo qué nallud'ahia. Pues
rac tsaldi ldu'u té na purqué zihani vuelté béga'a
ldu'u mé na, por ni runé tucaré guéqué diagué
té shti'dza. 26 Llud'ahia de qué mejuré guéa'né
nguiu tal cumé ziqué na nguiu por tanté cusé
duré nand ze'dé lu gué'dchiliu. 27 Si talé bétsé'al
adeé runédi'il llgabé paré guésa'nél tsé'lél. Si talé
napédi'il tsé'lél, adé riubédi'i ldu'ul paré guétsé'al.
28 Peré si talé guétsé'al, nadi'in duldé. Si talé
guétsé'a tubi lliguéna'a, adé nadi'in duldé. Peré
grété' ra casadé guné rall sufrir por cusé duré
naze'dé tiempé ne', nu rac shtua'a adé gapédi'i té
mas cusé duré.

29 Dadé, quéquéa'a lu té; stu'pé tiempé réa'né.
Iurne' paré delanté ra nana casadé, runé tucaré
guébani rall ziqué ndadi'i rall casadé. 30 Ra nana
tristé napé qué guériubé ldu'u rall té guné rall
cumplir volunta shté Dios. Ra nand quéhuné ra
lani, runé tucaré guéna'zi rall shchi'ni mé nasesé.
Ra nartuu', runé tucaré adé gac shtu'udi'irall cusé
shté gué'dchiliu. 31 Ra narquité ldu'u por ra cusé
shté gué'dchiliu, adé chu guédé'édi'i si té rnibé'a
cusé shté gué'dchiliu 18'éll, purqué gué'dchiliu nu
ra cusé shté tiempé ne', nasesé tsaluhin.

32Racshtua'ade qué cadé tubité adériadi'ildu'u
té. Lé'é nguiu nana sultéré rquédi'ni ldu'ull por ra
cusé shté Dadé Dios nu rac shtu'ull gunéll cumplir
volunta shté mé paré guéquité ldu'u mé 1é'€ll.
33 Peré iuré 1é'é sultéré guétsé'all, iurni rac 1du'ull
por ra cusé shté gué'dchiliu nu paré guéquité ldu'u
tsé'léll 18'éll. 34 Zni na con tubi lliguéna'a nu ra
na'a casadé. Lé'é na'a nanapédi'i tsé'léll, rquédi'ni
ldu'ull por ra cusé shté Dadé Dios té gac na'a ni

santu; rac shtu'ull gunéll cumplir paré guéquité
ldu'u mé con 1€'€ll. Peré 1é'é na'a casadé rquédi'ni
ldu'ull por ra cusé shté gué'dchiliu nu rac shtu'ull
gunéll dchi'ni té guéquité ldu'u tsé'léll 1€'€ll.

35Quégnia'a lu té ndé'é paré bien shté té, 1édédi'i
paré adé guétsé'adi'i té. Rac shtua'a guébani té
manéré za'qué nu paré guné té sirvé Dadé con
guédubinu ldu'u té.

36 Si tubi shtadé lliguéna'a runéll llgabé guédé'éll
permisi té guétsé'a lliguéna'a purqué hia rdédé
galélliguéna'a shténéll, nu nané nguiu nirac shtu'u
lliguéna'a guétsé'all, pues gaclo qué narni'ildu'ull;
nadi'in duldé. 37 Peré si stubi nguiu zull firmé
con galérni'i 1du'ull nu rnall de qué shtsapéll
nall cunténté sin qué adé guétsé'adi'ill, nguiu
ni nand firmé de qué adé guétsé'adi'i shtsa'péll,
bien quéhunéll. 38 Zni el qué nand quégdé'é
shini' paré guétsé'ai', quéhunéll bien, nu zac el
qué nadé quégdé'édi'i shini' paré guétsé'a shini',
mejuré quéhunéll.

39Lé'é na'a casadé por l€y, nali'bill hashté gati
tsé'li' peré si talé tsé'léll gati, iurni na'a ni napéll
liberta paré guétsé'all stubi con el qué narac
shti'ull peré sulaménté si talé nguiu ni rialdildu'i
shti'dzé Dios. 40Peréllud'ahia de qué mas guéquité
ldu'u na'a ni si guéa'néll sin qué guétsé'adi'ill. Ni
na lo qué narnia'a nu rialdi ldua'a de qué zni na
volunta shté Espiritu Santo naquébezénu na.

8

Cumidé nabé'né méné ofrecéré lu dzané

1Turne' quéquéa'a shcuendé shté dau nana guc
ofrecéré lu ra figuré naruntsa'u méné con guia'a
méneé. Bien rac bé'a hia'a custumbré ni ndpédi'in
valuré; adé rllui'idi'in. Adé chu guné nadchinidi'i
por lo qué nananéll, mejuré gac shtu'u mieti sa'
mieti paré tsaru'bé vidé cubi nabéne'e Espiritu
Santo. 2 Si talé tubi de 1é'é té runé nadchini por lo
qué nariasél, pues todavia runé falté zihani cusé
paré riasél. 3 Si talé tubi de 1€'é té rac shtu'ul Dios
de verda, pues Dios runi' recibir nguiu ni ziqué
tubi shini mé.

4 Gunia'a ndé'é paré gac bé'a té shcuendé ra
dau naquéhuné mieti ofrecéré lu ra dzané. Pues
rac bé'a hia'a de qué tubi figuré ndpédi'in vide;
napédi'in fuersé paré gué'dchiliu ré', nu rac bé'a
hia'a nanu tubsé Dios. > Pues quégni'i méné nanu
ra dios gube'e nu dios lu gué'dchiliu; pues ra dios
ni nu ra dadé ni zihani rai' nanu ¢ peré paré 1é'é
hia'a nanu tubsé Dios, Shtada'a. Lé'é mé béntsa'ui’
grété' ra cusé. Nabania'a paré guédé'na'a cumplir
lo qué narac shtu'u mé, nu zac nanu tubsé Dadé
Jesucristo, Shlama'a. Por 1é'i' guréshté grété' ra
cusé nu naddapa'a vidé eterné por 1é'é mé.

7 Peré gré ra mieti adé rac bé'adi'i rall ndé'é.
Antsé bé'né rall adorar ra dzané nu todavia napé
rall réspéti iuré rau rall belé naguc ofrecéré lu ra

dzané. Adé rialdidi'i ldu'u rall firmé nu rini la'ni
ldu'u rall na rall culpablé iuré rau rall belé ni.

8 Peré por ra cusé nardduha'a adé gaca'a mejuré
u mas peor delanté lu Dios. Adé runédi'i importé
si talé rauha'a u adé raudi'i hia'a. Igual nahin
paré Dios. 9 Peré gulé gapé cuidadé de qué lib-
ertd nandpél paré gaul grété' ra cusé, adé gaquin

ejemplé mal paré sa'l nu ldaguéll lu duldé por
ejemplé shténél. 10 Tubi comparaciuni, 1é'él rdé'él
cuendé ra dzané napédi'i rall vidé, nu rzubénul
méné caté rau té bel€ naguc ofrecéré lu ra dzané.
Si talé tubi sa'l narialdi ldu'i Dios, rnall 18'él nga'li
nu creenci shténéll na débil, lo qué naquéhunél
rsédchini mal llgabé paré nguiu ni nu gunéll tubi
cusé nanddi'i za'qué paré 1é'i'. 11 Lé'él nanél
verda peré guélua'al mal nezé paré sa'l; adeé
naza'quédi'in. Pues guti Cristo por nguiu ni igual
ziqué guti mé por 18'él. 12 JTuré quéhunél duldé
cuntré béchi sa'l, iuré rguinil llgabé shté sa'l nana
débil, pues también quéhunél duldé cuntré Cristo.
13Por niréglé shténana zndé'é; si talé quéhuna tubi
cusé naruné ldagué bécha lu duldé, nunqué jamas
adé gaudia'a belé, no sea nahin mal paré béchi la
sahia nu gunéll duldé por ejemplé shténa.

9

Dereché nanapé tubi poshté

1¢Gu adé rialdidi'i ldu'u té shti'dza? Pues napa
libertd nu gré dereché cumé los de mas poshté
shté mé. Gunahia lu Jesucristo, Shlama'a. Nu

1é'¢ té na té resultadé shté shchi'nia nabéna en el
nombre shté Dios. 2 Paré stubi ra méné nadia'a
poshté peré paré 1é'é té napé qué rac bé'a té nahia

poshté shté mé purqué 1é'é té na té ziqué tubi
muestré de qué nahia poshté de verda purqué

unidé na té conlé'€¢ me. o -~
3 Ndé'é na lo qué narnia'a lu ra méné narni'i

cuntré na. 4 Napa dereché guécahialo qué narne'e
méné gauha, nu paré gua'. > Napa dereché paré
cahia tubi na'a paré guné tse'la compaiii na lu

ra viajé igual ziqué runé los de mas poshté. Zni
quéhuné ra béchi Dadé Jesus nu Pedro. 6 ;U runé
té llgabé de qué Bernabé nu na, na na'a luniqué
nandpédi'i dereché paré guésa'né na'a dchi'ni ma-
terial paré guéni'ini na'a méné ra diza'qué? 7 ¢Ca
na nguiu naruné sirvé ziqué suldadé peré ralléll
por gashté nandpéll? ¢Chull rcabni hiagué uvé
peré raudi'ill nashi shté hiagué ni? Gré véquéré
naquéhapé ma ¢pé ruu'di'ill leché? & Adé runédi'i
té llgabé de qué di'dzé ré' na shgabé nguiu su-
laménté purqué léy nabéqué'é Moisés rni'i igual.
9 Rni'i 1éy shté Dios: “Adé rgudi'il gué'shu rua'
nguné nand rguitsé trigu”. Pues claré nahin; adé
quégni'idi'i Dios di'dzé ré' purqué rga'a ldu'u mé
ranguné 19sino nahin tubi comparaciuniparé1é'é
hia'a. Léy ni naescrité paré bien shté hia'a. El
qué naraa'né lu guiu'u nu el qué narcabnibé'dchi,
guérupé rall runé rall dchi'ni purqué cuezé rall
dzé guneé rall recibir parté shté cuseché naruné

tucaré cadé 1é'é rall. 11 Iurni bécabni na'a bé'dchi
narne'e vidé cubi paré 1€'é té. ;Pé llua'a té na mal

si guédé'né na'a recibir cusé material de 18'é té?
12 Pues si stubi méné napé dereché gunéll recibir
cusé material shté té, masru'u dereché napé na'a
guédé'né na'a recibir cuseé ni.

Peré adé gund'bédia'a niétiqué de 1é'é té. Rua'a
ldu'u na'a gré cusé duré; gudilli na'a gashté shté
na'a paré masru'u guéré'tsé diza'qué shté Cristo.
13 Nané té de qué ra naruné dchi'ni la'mi iddu'u
ru'bé, quéhuné rall recibir parté ra cusé nardé'é
méné ziqué ofrendé lu Dios. Ra nand quéhuné
dchi'ni rua' bécu'gué, runé rall recibir tubi parté
shté ra ma naguc ofrecéré lu bécu'gué. 14 Igual

manéréna, 1é'é Dadé gunibé'ai' el qué naruadi'dzé
diza'qué shté mé, gunéll recibir lo qué narqui'nill;
guédé'é ra shméné Dios lo qué naruné tucaré
ca'all. 15 Peré na nunqué guna'bédia'a dumi lu té.
Nu zac adé quéqué'édia'a ndé'é paré guna recibir
dumi shté té. Mejuré gatia antsé guédchisu méné
1é'é galérquité ldua'a nanapa por mudé nanabania
entreé 1é'é té.

16 Paré na adé runé nadchinidia'a purqué ru-
adi'dza diza'qué, purqué ni napé qué guna; zni
Shlama gunibé'ai' guna. Pues prubi de na si
talé adé guadi'dzédia'a diza'qué. 17 Por ni si talé
guadi'dza diza'qué sulé por prupi volunta shténa,
runé tucaré tubi premi cahia; peré quéhuna
cumplir purqué nahin mandadé shté Dadé; nahia
ziqué tubi muzé nanapé qué guné dchi'ni por
la fuersé. 18 ;Pé premi napa iurne'? Nahin de
qué quéadi'dza diza'qué lu ra méné, peré adé
runédia'a cubré ni tubi centavé. Quiere decir
adé quéhunédia'a cubré lu ra méné aunqué napa
dereché cahia ayudé shté rall.

19 Nadia'a bajo ordé shté ra méné, peré nahia
siervé shté mieti té paré guna gan masru'u méné
paré Cristo. 20 [uré guquérelda entré ra mé is-
raelité, nahia cumé 1é'é rai' paré guna gan 1é'é
rai' por Cristo. Iuré nanua entré ra nana bajo
ordé shté 1€y, pues nahia cumé 1é'é rai' té paré
guna gan lé'é rai' por Cristo. 21 Iuré nanua entré
ra naguénédi'i 1éy shté Dios, nahia ziqué 1€'é rai'
paré guna gan lé'é rai' por Cristo. Adé runédi'i
cuntiené ndé'é de qué napédia'a réspéti paré léy
shté Dios, sino guca ziqué 1€'é rall té gac bé'a rall
verdd shté Dios nu gac rall shméné Cristo. 22 uré

nanua ladi ra nadé rialdidi'i 1du'i con guédubinu
ldu'urai',nahia ziquélé'é rai' té paré guna ganlé'é
rall; tsaldi ldu'u rall mas. Quiere decir, guquérelda
ziqué cualquier sahia té paré guna gan lé'é rai'
por Cristo. 23 Quéhuna gré ndé'é paré guéré'tsé
diza'qué nu paré guéquité ldua'a junté con 1é'é té
por ra cuseé za'qué narsédchini diza'queé.

24Nané té de qué entré ra narllu'né tubi carréré,
tubsé nand guné recibir premi. Gulé gubani
ziqué el qué narllu'né lu carréré paré guné té
recibir premi shté Jesus. 25 Grété' ra naruné
preparar paré deporté, rqué'é guid'all lo qué adé
naza'quédi'i. Pues 1é'é rall quéhuné rall zni paré
guné rall recibir tubi premi, tubi coruné shté
gué'é peré gué'é ni luegué rbidchi. En cambi
1é'é hia'a quédé'ma'a dchi'ni duré paré guédé'na'a
recibir tubi premi nanadé tsaludi'i paré siem-
pré. 26 Adé rllu'nédia'a lu carréré ziqué ciegu;
adé quéhunédia'a ziqueé tubi nguiu nana quégdé'é
golpé lu mbé 27 sino quégzac zia shcuerpa; quéhuna
obligar el mizmé cuerpé shténa paré guézu'bé di-
agué shcuerpa volunta shténa. Zni canihuna; no
sea de qué despuésé de bélud'ahia sahia shti'dzé
Dios, guna fallar lu réglé nu gunédia'a gan premi
shté Jesus.

10

Méné naruné adorar ra figuré
1Dadé, rac shtua'a gac bé'a té de qué ra shtadé
guélu na'a despuésé béru'u rai' Egipto, guzé rai'
guéa' shcahi nu gudédé rai' Nisédu'u Llni. 2 Zni
guc ziqué tubi galériubé nisé pareé 1é'é rai' purqué

guanaldé rai' Moisés guéa' shcahi nu gudédeé rai'
nisédu'u. Bémé rai' recibir Moisés ziqué lamé
shté rai'. 3 Grété' rai' guddu rai' con mizmé dau
nabéshe'ldé Dios. 4 Grété' rai' bii' rai' mizmé be-
bidé nabédé'é mé purqué bii' rai' nisé nabéru'u
la'ni gué'é. Gué'é ni na Cristo nabéshe'ldé Dios
paré guni' compaiii l€'é rai' lu nezé. 5> Peré cantida
1€'€ rai' adé béquitédi'i ldu'u Dios con 1é'é rai', por
ni béamé ra cuerpé shté rai' nezé; guti rai'.

6 Gré ndé'é guzac paré gac bé'a hia'a lla quéhuné
Dios; nahin ejemplé té adé chu guézébidi'i 1du'i
cusé mal cumé ziqué bé'né ra méné ni. 7 Por ni
adé runédi'i té adorar ra figuré naractsa'u cumeé
ziqué bémeé bhélda ra meé israelité. Naescrité la'ni
Sagradas Escrituras: “Ra méné guzubé rall; gudau
rall; bii' rall; luegué guasuldirall paré guégui'i rall
lu figuré”. 8 Nu adé chu guéquénudi'i sahi' cumé
ziqueé bélda ra méné ni bé'né rai' nu guti galdé bi
tsuné mili méné tubsé dzé. ° Nu adé chu guété'dé
prébé lu Dadé aunqué na mé pacénci. Bélda ra
méné ni bété'dé rall prébé lu mé nu gudahué' ser-
pienté 1é'é rai'; guti rai'. 10 Nu adé chu guéni'idi'i
cuntré Dios cumé ziqué bélda rai' bé'né rai'; guti
rai', bé'né ianglé shté galguti.

11 Grété' ndé'é guzac ra shtadé guélu hia'a paré
gac bé'a hia'a lla quéhuné Dios. Na escrité ra
ejemplé nila'ni Sagradas Escrituras parélé'é hia'a
nanabani iurne'. Pues hia blac izé gudédé; hia
paré 1é'é hia'a bédchini tiempé cubi. 12 El qué
narialdi 1du'i zugd'all firmé lu shnezé Dios; pues
gapéll cuidadé té paré adé ldaguédi'ill lu duldé.
13 Cualquier cusé mal narté'dé médzabé lu hia'a,
igual nahin ziqué rdédé lu los de mas méné, peré

rac tsaldi ldu'u té shti'dzé Dios. Lé'é mé jamas
adé guésa'nédi'imé1é'é té; guéne'e meé pudéré paré
guné té ganlura cusé mal. Iuré guédchini tubi cusé
mal, iurni Dios guéne'e mé pudéré paré guéru'ul
la'nira cusé niparé adé guéazeé guétédi'illu shnezé
meé sino gaquél firmé.

14 Por ni béchi narac shtua'a, gulé béllu'né caté
runé méné adorar ra figuré. 15 Quégnia'a lu
té cumé ziqué ra nardé'é cuendé. Gulé bé'né
juzgué si talé na verda lo qué naquégnia'a iurne'.
16 Turé rdéa hia'a nu rdi hia'a la'ni copé nabé'né
ldai' Dios, nu rdé'é hia'a graci lu mé por vini
ni, nahin tubi séfi de qué quédé'na'a recibir ra
bendicion naze'dé por galguti shté Jesus. Nu iuré
rdauha'a guetéshtildi nana rllullé, na séfi de qué
unidé na hia'a con Cristo nu naddpa'a traté con
18'i". 17 Aunqué cantidd na hia'a, pues quéhduha'a
pedasé shté tubsé guetéshtildi; na hia'a tubsé
cuerpé purqué unidé na hia'a con el qué nana
guetéshtildi verdadéré.

18 Gulé guna'zi stubi ejemplé shté naciuni Israel.
Ra béshuzi nabé'né dchi'mi la'ni iddu'u, iuré gudau
rai' belé shté ma nabé'né méné ofrecéré lu Dios,
rac bé'a hia'a de qué 1€'é rai' napé rai' traté con
Dios. 19 Adé quégni'idia'a de qué ra figuré nar-
actsa'u, napé rahin valuré, nilé adé quégni'idia'a
de qué belé nana guc ofrecéré lu ra figuré,
lasaquin. Aquédi'i. 20 Lo qué nacagnia'a na, 1é'é
ra méné nanadi'i mé israelité, iuré quéhuné rall
ofrecéré belé lu bécu'gué, quéhuné rall ofrecérin lu
meédzabé mal, 1édé lu Diosédi'i. Adé rac shti'udia'a
16'é té gapé té traté con médzabé. 21 Adé nidi'imudé
gutéla'ni copé shté Dadé Dios nual mizmeé tiempé

gu té la'ni copé shté médzabé. Nidi'i mudé gau té lu
mellé shté Dadé nu mizmé tiempé gau té lu mellé
shté médzabé. Adé nidi'i mudé gunél adorar ra
dzané nu gunél adorar Dios mizmé tiempé. 22 ;Gu
rac shtu'u té guéldénu mé 18'é té? ;Gu napé té mas
fuersé qué 1é'é me?

Liberta nanapé ra shini Dios

23 Peré 18'él rni'il libré nal paré gunél lo qué
narac shtu'ul. Peré rnia'a lul, gré cusé adé runédi'i
compafii paré guésé Espiritu Santo 18'él. Verda
nadapa'a libertd paré guédé'na'a zihani cusé, peré
1édé grédi'i quéhuné compafi paré su firmé sa'
hia'alushnezé mé. 24Runé tucaré quili nguiu bien
shté sahi', 1édédi'i bien shté mizmeé 1é'éll.

25Gulé gau grété' lo qué nardu lu liguéa' sin adé
rna'bé di'dzédi'il si na bien u na mal segun creenci
shténél 26 purqué 1€'é€ gué'dchiliu nu grété' lo qué
nananu lu gué'dchiliu, rnibé'a Dadé Dios.

27 Si talé tubi sa'l nanadé rialdidi'i 1du'i shti'dzé
Dios peré quéhunell invitar 1é'él gaul lidchill, pues
guddau gré lo qué nagune rall sirvé lul sin qué adé
rna'bé di'dzédi'il si 1é'é cumidé gua delanté lu ra
figuré. 28 Peré si talé tubi guéni'i lul: “Belé ré'
guc ofrecéré ziqué ofrendé lu ra figuré”, iurni adé
raudi'il belé ni, no sea gunél dafi paré 1é'é sa'l
naguni'i di'dzé ni lul. 29 Quégnia'a ndé'é paré bien
shté sa'l, paré adé gunédi'il dafii fe shté sa'l, 1édédi'i
purqué nal débil con creenci shténél.

Si talé tubi sa'l quégna'bé di'dzéll: “¢Pézielu con-
ducté shténa gac cunformé con ligabé shté sahia?
purqué nahia libré. 30 Si talé rdé'a graci lu Dios
por lo qué narauha, ¢pézield runé mieti juzgué

conducté shténa si fuéré nahia pecaduré?” 31 Peré
rnia'a lu té, si rau té u ruu' té u cualquier stubi
cusé, gulé bémeé gré cusé paré guné mieti alabar
Dios. 32 Adé chu quéréldédi'i manéré paré ldagué
los de mas sa' té lu duldé, nilé por ra me israelité,
ni por ra nanadi'i mé israelité, ni por ra grupé
shté shméné Dios. 33 Réglé shténa na zndé'é: adé
runédia'a ofender ra sahia; mejuré rac shtua'a
guéquité ldu'u rall; adé rguilia bien shté na sino
bien shté los de mas sahia té paré gac salvar rai'.

11

1 Gulé tsagla'gué ejemplé shténa ziqué tsagla'ga
ejemplé shté Cristo.

Réglé paré rana'a nanardéa

2 Béchi, rquité Idua'a purqué siempré
réagnd ldu'u té na nu ziagla'gué té ensehansé
nabélud'ahia lu té. 3 Peré rac shtua'a gac bé'a
té Cristo na cabésé shté nguiu nu 1é'é nguiu na
cabésé shté tsé'li' nu Dadé Dios na shlamé Cristo.
4 Si tubi nguiu ré'au guéc nguiu iuré 1é'é nguiu
quéhuni' oraciuni, u iuré quéadi'dzi' diza'qué
nand ze'dé de Dios, quéhuné nguiu ni despréci el
qué nand cabésé shté nguiu. 5 Peré€ si tubi na'a
adé ré'audi'i guéc na'a iuré quégna'béll lu Dios u
iuré quéadi'dzéll diza'qué, quéhunéll despréci el
qué nand cabésé shté na'a. Igual nall ziqué na'a
nand rchugué guédubi guitsé guéc rall. ¢ Si talé
tubi na'a adé ré'audi'i guéc na'a, mejuré chugué
guitsé guéc na'a tubigasé, peré si talé paré 1é'éll
nahin shtu paré chugué guitsé guéqui' u guéga'a
guéc na'a, napé qué gué'au guéc na'a. 7 Lé'é nguiu

adé rqui'nidi'i gué'au guéc nguiu purqué 1é'é
nguiu quéhuni' representar personé shté Dios nu
rabtsé'é nguiu gluri shté Dios, peré na'a quéhuni'
representar personé nu pudéré shté nguiu. 8 Iuré
béntsa'u Dios 1é'é nguiu, adé bé'médi'i' formar 1é'é
nguiu de cuerpé shté na'a sino bé'né mé formar
1é'é na'a de cuerpé shté nguiu. 9 Lé'é mé béntsa'u
mé tubi na'a purqué béqui'ni nguiu 1é'é na'a. Adé
béntsd'udi'i mé 1é'é nguiu por nicida shté na'a.
10 Por ni rqui'ni gué'au guéc na'a ziqué séfi de
qué 1é'é nguiu na cabésé shté na'a nu runé tucaré
gué'au guéc na'a ziqueé séhi de qué quéhuné rai'
respéti lu ra ianglé. 11 Cumé unidé na shméné
mé por Cristo, 1é'é nguiu napédi'ill vidé sin 1é'é
na'a nu lé'é na'a napédi'ill vidé sin por 1é'é nguiu.
Rqui'ni nguiu na'a; ra na'a rqui'ni nguiu. 12 Ziqué
1é'é na'a guc formari' de nguiu, también 1é'é nguiu
ndpi' vidé por 1é'é na'a. Pues grété' cusé ze'dé de
Dios.

13 Gulé bé'né juzgué mizmé 1&'€ té si talé na cor-
recté guéna'bé tubi na'a lu Dios sin qué né'audi'i
guéc na'a. 14 Mizmé llgabé la'ni ldu'u hia'a rni'i
de qué si talé tubi nguiu napéll guitsé guéqui'
ll1éduni, nahin tubi shtu 15 peré paré tubi na'a si
talé guitsé guéqui' na lléduni, nalé nasa'a nahin
paré 18'i' purqué zni bédé'é Dios guitsé guéqui'
paré guésé'auhin guéqui'. 16 Si talé chu adé nadi'i
de acuerdé nurac shtu'ull ganéll cuntré ensefiansé
ré', pues rqui'ni gac bé'all de qué 1€'€ na'a, ni los
de mas grupé shté shméné Dios, napédi'ina'a stubi
custumbreé.

Manéreé naruné tucaré gaul la Santa Cena

17 Mientras quégnehia cunseju paré 1€'é té, nanu
stubi cusé naruné té peré adé nadi'in naza'que.
Quéhuné té cusé dzabé. Turé rdéa té pareé guné té
alabar Dios, nadi'in paré bien shté té sino quéhuné
té mal. 18 Priméré punté iuré rdéa té, nanu divi-
sioni entré 1é'é té; adé na té unidédi'i. Zni rinia nu
llud'ahia nahin verda. 19 Pues rqui'ni tsu divisioni
entré 18'é té paré gac bé'a mieti chu na shméné
Dios de verda. 20 Peré iuré rdéa té paré gau té
shtse shté Dadé, 1édédi'i na shtse shté Dadé purqué
nadi'in ziqué bé'né mé ordenar. 21 Iuré rau té,
cadé tubi té rguibélu lu sa' té paré gau té lu shtse
nanua'a té mientras stubi sa' té napédi'i pé gauhi';
stubi tanté té rzuu'dchi té con vini. 22 ;péllé adé
napédi'itélidchité caté rauté, caté ruu'té? ;pé adé
napédi'i té réspéti paré los de mas shméné Dios? nu
rgul shtu shté sa'l nabénapédi'i. ;P€ guénia'a lu té
iurni? ;Guéni'ihia na té meé za'qué? Aquédi'i.

Shtse shté Dadé
(Mt. 26.26-29; Mr. 14.22-25; Lc. 22.14-20)

23 Bélud'ahia 1€'é té lo qué béna recibir de 1é'é
Dadé. Na zndé'é. Mizmé gue'lé bémé meéné
traicionar 1é'é Dadé Jesus, guna'zi mé guetéshtildi.
24 Despuésé de bédé'e¢ mé graci lu Dios, iurni
béshullé mé guetéshtildi nu guni'i mé: “Gulé gau
ndé'é; shcuerpa ndé'é. Béllullin por bien shté
té. Gulé gauhin paré guéagna ldu'u té galguti
shténa,” 25 Zni zac despuésé 1é'é shtse gualq,
guna'zi mé copé shté vini nu guni'i mé: “Ndé'é na
copé naruné cuntiené conveifii cubi nana selladé
por réné shténa. Cadé vésé gu té vini ni, gulé
béagna ldu'u té galguti shténa.” 26 Cadé vésé rau té

guetéshtildi nu ruu' té vinilu Santa Cena, quéglua'a
té stubi vésé mds pé runé significar galguti shté
Jesus hashté guéabri mé stubi.

Guleé gapé réspéti paré shtse shté Dadé

27 Rqui'ni gapél cuidadé. Cualquier nanagau
guetéshtildi u nanagu la'ni copé shté Dadé sin
qué naped1 ill réspeti, quéhunéll tubi duldé cuntré
cuerpe nu réné shté Dadé. 28 Por ni cadé tubi
té rqui'ni guné té juzgué manéré nanabanil antsé
gaul guetéshtildi nu antsé gul vini. 29 El qué nardu
nu el qué naruu' la Santa Cena sin qué napédi'i
réspéti lu cuerpé shté Jesus, quégsédchini nguiu ni
cashtigu paré mizmeé 1&'éll. 30 Por ni zihani 1€'é té
rac llu'u té; napédi'i té fuersé, nu zac nanu bélda
ra sa' té guti rai'. 31 Peré si talé guédé'na'a juzgué
conducté shténa'a, iurni adé gunédi'i mé juzgué
1é'é hia'a. 32 Peré iuré runé mé cashtigu 1é'é hia'a,
nahin paré adé gaquédi'i hia'a condenadé con los
de mas méné shté gué'dchiliu.

33 Zni béchi narac shtua'a, iuré rdéa té paré
gau té shtse shténé mé, gulé cuezé los de mas sa'
té antsé gau té. 34 Si talé tubi té rldid'nél, gulé
gau cumidé lidchil té paré Dios adé gunédi'i mé
cashtigu 1é'€l iuré nardéa té. Los de mas asunté
guna réglin iuré gueldé guénahia 16'é te.

12

Don narzélaa'dchi Espiritu Santo

1 Béchi, rac shtua'a gac bé'a té shcuendé ra
don narzélaa'dchi Espiritu Santo paré cadé tubi de
1é'é hia'a. 2 Nané té bien iuré niana na té méné
nadé guénédi'i Dios, guanaldé té téchi ra figuré

nanapédi'ividé. Znibé'né té seginlo qué nabélua'a
meéné 16'é té. 3 Por ni, rac shtua'a gac bé'a té tubi
meé naquébezénu Espiritu Santo la'ni 1du'i, nunqué
guéni'idi'ill nacondenar Jesds. Nu zac sulé por
pudéré shté Espiritu Santo guéni'i méné Jesus na
el qué nanapé dereché paré guénibé'ai' guédubi
gué'dchiliu.

4 Cadé tubi hia'a bédé'na'a recibir don
nabézelaa'dchi Espiritu Santo. Zihani clasé pudéré
rzélaa'dchi mé peré tubsé Espiritu nanu. > Nanu
zihani manéré paré guné mieti sirvé lu Dios,
peré rdé'na'a sirvé tubsé Dadé. ¢ Nu zac nanu
zihani resultadé guréné peré tubsé Dios, el qué
naruné paré guné mieti dchi'ni. 7 Cadé tubi mieti
bé'ni' recibir don nabézélaa'chi Espiritu Santo
té paré gré hia'a guédé'ma'a provéché. Fuersé
ni rlua'a por lo qué naquéhuné nguiu. 8 Mizmé
Espiritu quégne'e llni nu pudéré paré guadi'dzé
nguiu con mas llni ru'bé. Paré stubi méné mizmé
Espiritu quégdé'éi' fuersé paré ruadi'dzé nguiu
claré di'dzé naze'dé de Dios. 9 Stubi méné runi'
recibir fe por mizmé Espiritu. 10 Stubi runi' recibir
pudéré paré gunéaquéll ra narac llu'u por mizmé
Espiritu. Stubi' rani' recibir pudéré paré gunéll
milagreé. Stubiruni' recibir fuersé paré guadi'dzéll
diza'qué nana ze'dé de Dios. Stubi' runi' recibir
pudéré paré gac bé'all guadé na espiritu falsé nu
guadé na espiritu verdadéré. Stubi méné runé
recibir fuersé paré guadi'dzéll dizé na nunqué

bésé'dédi'ill. Hia stubi méné runi' recibir fuersé
nu pudéré paré guadi'dz€ll pé runé cuntiené ra

di'dzé guréné. 11 Grété' ra cusé ré' ze'dé de Espiritu
Santo nand rne'e llni paré cadé tubi mieti segun

Gré hia'a na hia'a ziqué tubsé cuerpé

12 Gré ra shméné Cristo na ziqué tubi cuerpé
nanapé zihani parté. Aunqué zihani na ra parté
shté cuerpé, nahin tubsé cuerpé. 13 Pues gré hia'a,
meéneé israelité nura méné nanadi'i me israelité, ra
nand bajo ordé shté ra méné, nura nanapé liberta,
gré hia'a béaca'a tubsé cuerpé por lo qué nabé'né
Espiritu Santo. Bémé mé punéré cadé tubi hia'a
la'ni cuerpé. Cadé tubia'a bédé'na'a recibir mizmé
Espiritu naze'dé de Dios.

14 Tubi cuerpé napé zihani parté, 1édédi'i tubsé
parté. 15 Si talé guéa' hia'a guéni'i: “Adé nadia'a
guia'a cuerpé; por ni adé nadia'a parté shté
cuerpé”, 1édé por nidi'i guéa' hia'a naseparadé
paré 1é'é cuerpé. 16 Si talé didga'a guéni'i: “Adé
ndadia'a slu; por ni adé nadia'a parté shté cuerpé”,
lédé pornidi'i didga'a nasaparadé par€ 1é'é cuerpé.
17 Si talé guédubi cuerpé na slu, ¢llallé guinia'a
iurni? Sitalé guédubi cuerpé na tubi diagué, ¢llallé
tsullia hia'aiurni? 18 Peré Dios bézu cadé tubi parté
shlugarin caté runé tucaré nu caté guc shtu'u
mé. 19 Si talé grété' nahin tubsé parté, pues nadi'i
cuerpé completé iurni. 20 Peré iurne' nanu zihani
parté peré tubsé cuerpé.

21 Slu hia'a adé gaquédi'i guéni'i lu guia'a
hia'a: “Adé rqui'nidia'a 1é'é]”. Nu zac guéca'a
adé gaquédi'i guéni'in lu guéa' hia'a: “Adé
rquinidia'a 18'€1”. 22 Al contrari, ra parté shté
cuerpé nandpédi'i fuersg, parté ni mas lasac paré
cuerpé. 23 Ra parté shté cuerpé narni'i hia'a
napédi'in hunuré, racuhin con mas hunuré; ra

parté nanadi'i nasa'a, quédé'na'a tratar con mas
cuidadé. 24 Ra parté shté cuerpé namds nasa'a
rquinidi'in mizmé cuidadé. Dios bémi' punéré
grété' parté shté cuerpé segun volunta shté mé. Ra
parté narqui'nia'a menos, bédé'é mé mas hunuré
paré parté ni 25 té paré adé tsudi'i ni tubi divisioni
ladi cuerpé sino qué cadé parté shté cuerpé gapin
cuidadé por los de mas sahi'. 26 Si talé tubi parté
shté cuerpé quézac zi u pé raquin, guédubi cuerpé
quézac zi iurni. Si talé tubi parté quéhunin recibir
hunuré, pues guédubi cuerpé rquité ldu'in iurni.

27 Pues bien, 1é'é hia'a na hia'a cuerpé shté
Cristo; cadé tubi de 1€'¢€ hia'a na hia'a parté shté
cuerpé ni. 22 Zni Dios bé'né ordenar pé guné cadé
tubi shméné mé. Priméré gululé mé ra poshté,
segundé lugar gululé mé ra naruadi'dzé diza'qué
nand ze'dé de Dios. Tecéré lugar gululé mé ra
mésé narlua'a shti'dzé mé; cuarté lugar ra naruné
milagré, iurni ra narunéac ra narac llu'u. Nu
gululé mé ra naruné compafii, nura narnibé'a, nu
ra naruadi'dzé stubi dizé. 29 ;Ni mudé grété' hia'a
na hia'a poshté? ¢Ni mudé grété' hia'a na hia'a ra
naruadi'dzé diza'qué naze'dé de Dios? ¢Ni mudé
grété' hia'a na hia'a mésé, u guédéna'a milagre,
30u ndpa'a pudéré paré gunédca'a ra narac llu'u, u
grété' hia'a rac ruadi'dza'a dizé guréné? ;Ni mudé
gré hia'a rac guéni'ia'a pé runé cuntiené ra dizé
ni? Pues claré nahin; 1édé znidi'in. 31 Gulé guc
shtu'u lo qué narzélaa'chi Espiritu Santo, lo qué
naruné compafi mads gré ra shméné mé. Iurne'
guélud'ahia 1é'é té lo qué nana mejuré queé greé ra
cusere'.

13

1 Si talé raca ruadi'dza dizé shté méné nu ra
dizé shté ra ianglé, peré adé rac shtu'udia'a sahia,
napédia'a amor, nahia ziqué gambané nanidi'i
chahi'; rsédchidi'in bien. Nahia ziqué cha' plati
narsédchidi'i bien. 2 Talé raca ruadi'dza lu méné
di'dzé naze'dé de Dios peré adé napédia'a amor,
niétiqué nahia. Talé nanéa gré clasé secreté shté
meéné; talé riaséhia guédubi nanad rsé'dé meéné
lu gué'dchiliu, nu si talé rialdi ldua'a Dios con
guédubinu ldua'a hashté guédchisu Dios ra dani
lua, peré rac shtu'udia'a sahia, niétiqué nahia.
3 Talé qui'dza gré nanapa ca'a méné; talé guna
intriegu shcuerpa paré tsequilu gui'i, peré adé rac
shtu'udia'a sahia, niétiqué nahia. Adé bé napédia'a
iurni.

4El qué nanapé amor napéll pacénci; naza'quéll.
Humildé nall. El qué narac shtu'u sahi', adé
rzébidi'i ldu'ull pé shté sahi'; adé runé nad-
chinidi'ill Iu sahi'. 5 Gunéll lo qué narac shtu'u
sahi', 1édédi'i lo qué narac shta'ull. El qué narac
shtu'u sahi', adé rldédi'ill; adé napédi'ill mal 1I-
gabé. 6 Ndpédi'i nguiu ni gusté iuré quéhuné méné
duldé. Mejuré réuu' lIda'ull iuré ria méné shnezé
Dios nu iuré adé rni'idi'i méné bishi. 7 El qué
nanapé amor, nunqué rni'idi'ill cuntré sahi'. Ri-
aldi 1du'ull sa'll na mé za'qué. Napéll confiansé
tsanaldé sa'll shnezé Dios. Rua'aldu'ulllu gré cusé
duré.

8 Amor shté Dios adé tsaludi'in, peré guédchini
tiempé tsalu di'dzé naruadi'dzé méné con pudéré
shté Dios. Guédchini tiempé adé guadi'dzédi'i
méné stubi dizé. Guédchini tiempé lo qué nari-

asé hia'a, tsaluhin. 9 Du'psé riasé hia'a ne'; zi-
hani cusé adé riasédi'i hia'a. Ra narni'i dl'dze
naze'dé de Dios, también runé falté paré ri-
asé rall gré cusé 10 peré iuré guédchini Jesus
con gué'dchiliu cubi, gré lo qué ndadi'i completé,
tsaluhin. 11 Tiempé nahiallgué'né, biadi'dza ziqué
ligué'mé. Béna ligabé ziqué llgué'né. Béna juzgué
ziqué llgué'né, peré iuré bésa'na gré cusé shté
galéllguémé, guaru'ba. 12 Rnddi'i hia'a ra cusé
claré iurne'. Riasédi'i hia'a por completé. Ziqué
rna hia'a lu gué'guané gushé, rlud'adi'i bien luhin
peré tubi dzé guéna hia'a bien. Guénd hia'a lu
Dios. Riasé hia'a du'psé ne', peré dzé ni tsasé
hia'a ziqué Dios nané mé 1é'é hia'a. 13 Tsuné cusé
napédi'in fin: fe, esperans€, nu amor. Delanté lu
Dios amor na mayureé.

14

Enseriansé paré el qué naruadi'dzé dizé guréné

1 Gulé guni'i ldu'u gapé té mdas amor paré sa'l
nu gulé gudili pudéré narne'e Espiritu Santo paré
guadi'dzél shti'dzé Dios. 2 Ra mieti naruadi'dzé
dizé guréné quéadi'dzéll lu Dios, 1€dé lu ménédi'i,
purqué ni tubi adé chu riasédi'i lo qué narni'i
méné ni. Ruadi'dzéll por pudéré shté Espiritu
Santo, peré di'dzé ninaga'chi paré los de mas sa'll.
3Peré en cambi el qué naruadi'dzé di'dzé naze'dé
de Dios, quéadi'dzéll lu ra sa'll té paré tsaldi ldu'u
rai' mas nu paré su rall firmé lu shnezé Dios.
Rdé'éll cunseju pareé bien shté sa'll. 4 El qué naru-
adi'dzé dizé guréné, runéll paré bien de mizmé
1é'€ll, peré el qué naruadi'dzé di'dzé naze'dé de

Dios, runéll bien paré tsasé grupé shté shméné
Dios ra ensefiansé shté mé.

5 Na rac shtua'a de qué grété' té gapé té fuersé
paré guadi'dzé té dizé guréné, peré mds rac
shtua'a guadi'dzé té di'dzé naze'dé de Dios; pues
mas lasac el qué naruadi'dzé diza'qué qué méné
narac ruadi'dzé dizé guréné. Shti'dzé méné naru-
adi'dzé dizé guréné, lasdquédi'in paré los de mas
sahi' si talé nidi'i tubi narni'i pé runé cuntiené
ra dizé guréné; napé qué guéni'ill pé runé cun-
tiené ra di'dzé té napé shméné Dios provéché.
6 Por ni béchi, si talé na gueldé guénahia 1€'€ té
nu guadi'dza stubi dizé nanadé riasédi'i té, adé
guéllui'idi'in paré 1é'é té. Rqui'ni guadi'dza lu té
ensefiansé nabélua'a Dios lua u tubi di'dzé nabéna

recibir de]é'é¢ mé u tubidi'dzé naze'dé delé'é mé u
tubi ensefiansé shté mé; iurni si guné té provéché.

7 Ne' guénia'a tubi comparaciuni. Ra gui'bé
musiqué nandpédi'i vidé ziqué flauta u tubi arpa,
si talé adé riubédi'in claré, ¢lla gac bé'a mieti
pé ru'ldin, guadé na piesé naguéna'zin? 8 Nu lu
tubi guérru, si talé 1é'é cha' trompeté riubédi'in
claré ¢chull guné preparar paré guénd'zill guérru?
9 Mizmé zac 1é'é té, si talé ruadi'dzél tubi dizé
nanadé riasédi'i mieti, ¢llallé gac bé'a mieti guadé
naquégni'il? No sea shti'dzél na ziqué tubi naru-
adi'dzé sulé mbé. 10Nanu zihani dizé naruadi'dzé
ménéla'ni gué'dchiliu; gréhinnant shnézi'. 11 Peré
si talé adeé riasédia'a dizé shté stubi naruadi'dze,
nahia ziqué tubi mé zitu paré 1é'é méné ni nu
18'' na ziqué mé zitu paré na. 12 Por ni hia qué
1é'é té rac shtu'u té gapé té pudéré nu llni shté
Espiritu Santo, gulé guna'bé lu Dios por pudéré

paré guadi'dzél ensefansé té tsaldi ldu'u mieti
shti'dzé Dios mas.

13Znina el qué naruadi'dzé di'dzé guréné, napé
qué guénd'béll lu Dios té paré guédé'é meé pudéré
paré guéni'ill pé runé cuntiené di'dzé ni. 14 Si talé
ruadi'dzénta Dios con di'dzé guréné, quégna'ba
lu Dios con espiritu shténa, peré adé quégudia'a
provéché paré shgaba cumé riasédia'a di'dzé ni.
15 s Péllé guna iurni? Guéna'ba lu Dios con espiritu
shténa nu zac guéna'ba lu mé con dizé nariasé mi-
eti. Guldaralabansé con espiritu shténanu zac con
di'dzé nariaséhia 16 purqué si talé quéadi'dzénul
Dios nadé mas con espiritu shténél, el qué nar-
qué diagué, el qué nadé bé'nédi'i recibir pudéré
shté Espiritu ziqué 1é'€l, adé gunédi'ill gan tsaséll
shti'dzél. Nu adé gaquédi'ill guéni'ill: “Nia Dadé”,
iuré tsalu oraciuni, iuré rdé'él graci lu mé. Nguiu
ni adé riasédi'ill lo qué narni'il. 17 Pues bien
quégdé'él graci lu mé peré paré stubi sa'l adé
ndpédi'ill provéché la'ni lda'ull. 18 Quégdé'a graci
lu Dios de qué na ruadi'dza di'dzé guréné por
pudéré shté Espiritu Santo mdas qué grété' méné
19 peré caté rdéa grupé shté shméné Dios, mds rac
shtua'a guénia'a ga'i di'dzé nariasé méné qué chi'i
mili di'dzé nanadé riasédi'i méneé. Iuré ruadi'dza,
rac shtua'a guélud'ahia di'dzé nana paré bien shté
mieti.

20 Béchi, adé runédi'i té ziqueé llgué'né nadé rac
bé'adi'i guadé nand bien nu guadé nana mal, peré
en cuanté ra cusé mal, rac shtua'a gac té ziqué mé
gushé nardé'é cuendé. Rac shtua'a gac té llgué'né

inocenté en cuanté ra cusé dzabé. 21 Naescrité
la'ni libré shté 18y: “Guadi'dza lu naciuni ré' stubi

dizé guréné. Méné zitu guéni'i rall shti'dza, rni'i
Dadé.” 22Znina, ra dizé guréné naruadi'dzé méné
por pudéré shté Espiritu Santo, na rahin ziqué séfii
paré ra nadé rialdidi'i ldu'i Dios, 1édédi'i paré ra
narialdi 1du'i shti'dzé mé. En cambi el qué naru-
adi'dzé diza'qué nand ze'dé de Dios, nahin ziqué
séfii paré ra narialdi 1du'i shti'dzé mé, 1édédi'i
paré ra nanadé rialdidi'i ldu'i. 23 Iuré grupé shté
shméné Dios rdéa, si talé grété' quéadi'dzé stubi
dizé por pudéré shté Espiritu Santo nu ze'dé tsuté
ra nadeé rialdidi'ildu'i, u ze'dé tsuté méné nadé rac
bé'adi'i shcuendé ra cusé ni, iurni guéni'i rall rac
lugué té. 24 Peré si talé grété' té quéadi'dzé di'dzé
naze'dé de Dios nu tsuté tubi nanadé rialdidi'i
ldu'i diza'qué, u méné nadé bésé'dédi'l shti'dzé
mé, iurni gungué bé'a nguiu ni duldé shténéll
nu shti'dzé té guné juzgué 1é'éll. 25 Grété' cusé
naga'chi la'ni ldu'u nguiu ni, guéru'uin lu llni nu
iurni guézullibill lu mé; guéni'ill lléru'bé na pudéré
shté Dios. Guéni'ill Dios québezénuhi' 1€'€ té de
verda.

Iuré tsu culté, gaquin con ordé

26 Pues iurni béchi, iuré rdéa té, si tubi de 1é'é
té napél tubi canté, stubi té napé tubi ensefiansé,
stubill rac shtd'ull guéni'ill di'dzé guréné, stubi
nguiu rac shtu'u guéni'ill di'dzé nabé'néll recibir
de Dios, stubi té rac shti'ul guéni'il pé runé cun-
tiené ra di'dzé guréné; bien nahin. Nadé mas gulé
bé'né gré ni paré tsaldi ldu'u ra shméné Dios mas.
27 Turé ruadi'dzél stubi clasé dizé, pues biadi'dzé
chupé u por mas tsuné té nu por turné. Nu zac
rqui'ni tubi naguadi'dzé pé runé cuntiené dizé

ni. 28 Si talé nidi'i naguéni'i shcuendé di'dzé ni,
mejuré adé guadi'dzédi'il lu grupé shté shméné
Dios. Mejuré guadi'dzénul Dios la'ni lda'ul guitsé
guitsé. 29 Nu si talé guadi'dzél diza'qué naze'dé
de Dios, pues guéni'i chupé mieti u tsuné ra méné
naréta'; hia los de mas guné rai' juzgué lo qué
naguni'i ra nguiu ni. 30 Peré si talé Dios guéné'ei’
galérac bé'a paré stubi sa' té naquébezé nga'li,
iurni 18'é naguna'zi di'dzé priméré, guéac dchi;
adé tsagld'guédi'i guadi'dzéll. 31 Manéré ni grété'
té naruné recibir di'dzé naze'dé de Dios, gulé
biadi'dzé tubi por tubi té paré grété' té tsasé'deé té
nu guneé té provéché ra di'dzé ni. 32 El qué naru-
adi'dzé diza'qué naze'dé de Dios, pues el mizmé
1é'€ll napéll pudéré paré guadi'dzéll u paré adé
guadi'dzédi'ill. 33 Dios adé rsédchinidi'i' desordé
sino rquité ldu'u mé iuré tsu culté con ordé. Zni
rlua'ahia ra grupé shté shméné Dios, ra nabézuné
meé almé shté rai'.

Ziqué na custumbré entré gré ra shméné Dios,
34rana'a adé napédi'i rall dereché paré guadi'dzé
rai' lu culté; adé bédé'é Dios si paré guadi'dze rai'
sino gacrai'obedienté ziqué cagnibé'améla'niléy.
35Sitalé rac shtu'utsasérai', guéna'bé di'dzé rai'lu
tse'lé rai' lidchi' purqué nadi'i bien si talé tubina'a
guadi'dzéll lu culté.

36 Napé qué gac bé'a té de qué shti'dzé Dios
adé guzubludi'i con lé'é té nu nadi'i té luniqué
méné nabémeé recibir shti'dzé mé. 37 Si talé tubi
té rni'il bé'nél recibir diza'qué naze'dé de Dios, u
si talé cagni'il ruadi'dzél por pudéré shté Espiritu
Santo, napé qué gacbé'allo qué naquéquéa'andé'é
nahin tubi mandadé shté Dadé Dios. 38 Peré si

talé adé nédi'i nguiu gac bé'all nahin verd4, pues
gulé bésa'né 18'éll lu nacahi shténéll. 39 Béchi, gulé
guni'i ldu'u paré gapé té pudéré paré guadi'dze té
diza'qué naze'dé de Dios; adé rcadi'i té guadi'dzé
ra méné stubi dizé 40 peré gulé bé'né gré cusé con
ordé, 1édédi'i con desordé.

15

Guashté Cristo ladi ra tégulé

1 Turne' béchi, rac shtua'a guéagna ldu'u té
diza'qué nand biadi'dzalu té. Bé'né té recibirin nu
tsagla'gué rianaldé té nezé shté mé con guédubinu
ldu'u té. 2 Por diza'qué ni nasalvar té si talé
tsagla'gué té lo qué nabélua'ahia 16'é té. Nasalvar
té si gualdildu'u té shti'dzé mé de verda.

3 Priméreé lugar, bélud'ahia 16'é té gré ensefiansé
nabéna recibir. Bélud'ahia 1€'é té de qué Cristo
guti por ra duldé shténa'a cumé ziqué rni'i la'ni
Sagradas Escrituras. 4 Béga'chi mé nu guashtéhi'
ladi ra tégulé dzé tsuné, igual ziqué rni'i ra
Sagradas Escrituras. S5 Bélud'ahia 1é'é té de qué
bélua'ali mé lu Pedro; despuésé bélua'aluhi' lu los
de mas poshté. 6 Despuésé bélua'aluhi' lu mds
de ga'i gahiu'a shméné Dios nand bédéa. Zihani
méneé todavia nabani rai'; sébélda rai' hia guti rai'.
7 Despuésé bélua'alu Cristo lu Jacobo, iurni lu gré
ra poshté shténi'.

8 Hia despuésé de ni bélua'ali mé lua aunqué
nahia ziqué tubillgué'né nabédchini lu gué'dchiliu
antsé gac cumplir tiempé paré gali'. ° Nahia el
qué nalasdquédi'i entré los de mas poshté shté mé.
Adérunédi'i tucaré gaca poshté purqué guzunalda

ra shméné Dios. 10 Peré lo qué nanahia iurne'
na purqué guc shtu'u mé na nu bé'né mé zihani
favuré paré na. Lo qué nabé'né mé por na, napé
resultadé. Béna dchi'ni mas qué los de mdas méné
aunqueé nilé 1édé nadi'i, sino qué Dios béne'e fuersé
nu bé'né ldai' mé na. 11 Peré adé runédi'i importé
chu bé'né mas dchi'ni. Biadi'dzé na'a lu té ra
diza'qué nu gualdildu'u té shti'dzé mé.

Tsashté ra tégulé stubi

12Sj talé ruadi'dzé na'a de qué Cristo guashtéhi'
ladira tégulé ¢ pézield bélda de 1€'é té rni'i té de qué
tsashtédi'ira tégulé? 13Siadé tsashtédi'irai'ladira
tégulé pues tampuqué 1é'é Cristo adé guashtédi'i'
ladi ra tégulé. 14 Talé Cristo adé guashtédi'i ladi
ra tégulé, hia diza'qué nana biadi'dzé na'a lu té
ndpédi'in valuré nu fe shté té napédi'in valuré;
lasdquédi'in. 15 Si talé nahin zni, rlua'a claré na
na'a testigu falsé purqué hia l€'é€ na'a guni'i na'a
lu ra méné de qué Dios béldishté Cristo ladi ra
tégulé. Peré si talé nadi'in verda de qué ra tégulé
adé tsashtédi'i rai' stubi, pues iurni zac 1€'é Dios
béldishtédi'i mé 1é'é Cristo. 16 Si talé tégulé adé
tsashtédi'i rai' stubi, iurni 1é'é Cristo tampuqué
guashtédi'i' ladi ra tégulé. 17 Si talé Cristo adé
guashtédi'i' ladira tégul€, fe shté té adé rllui'idi'in;
todavia adé naperduné duldé shté té. 18 Nu ra
tégulé nagualdi 1du'u shti'dzé Jesus, adé ndadi'i rai'

salvar. 19 Si talé rialdi 1du'u hia'a shti'dzé Cristo
napin valuré sulaménté mientras quérélda'a lu

gué'dchiliu, iurni prubi na hia'a; napédi'i hia'a
esperansé nu runé tucaré guéga'a ldu'u méné 1é'é
hia'a.

20 Peré verdd na de qué Cristo guc resucitar
ladi ra tégulé; na mé 1é'é priméré naguashté paré
adé guéabridi'i gati' stubi. 21 Pues ziqué guzublu
galguti por tubsé nguiu, también por tubi nguiu
guzublu galériashté shté tégulé. 22Pues grété' méné
napé qué gati rai' purqué na rai' l1ébni Adan; zni
zac grété' nand unidé con Cristo, guéldishté mé
1é'é rai' ladi ra tégulé. 23 Peré cadé nguiu segun
turné naruné tucaré 18'éll. Cristo guqui' ziqué
priméré nana gatidi'i paré siempreé peré despuésé
iuré guéabri meé stubi, iurni gatidi'i jamas ra nana
unidé con 1é'é mé. 24 Iurni guéga'a iuré shté fin;
tsali gué'dchiliu ré'. Guédé'é mé fin grété' au-
torida, grété' ra nanapé pudéré, nu guédé'é mé
fin paré gré ra narnibé'a lu gué'dchiliu. Iurni
guné mé intriegu caté rnibé'a meé ca'a Dios,
Shtada'a. 25 Guénibé'a Cristo ziqué réy hashté
iuré guné Dios gan lu gré enemigu shté Cristo nu
guézullibi rall 1ahi'. 26 Lultimé enemigu naguné
meé gan luhi' na galguti 27 purqué Dios bédé'é
mé dereché guénibé'a Cristo grété' cusé, peré
iuré Sagradas Escrituras rni'i de qué Cristo napi'
dereché paré guénibé'ai' grété' cuse, pues claré
nahin de qué Dios adé nadi'i' bajo ordé shté Cristo,
peré bédé'é mé dereché paré guénibé'a Cristo
guédubi gué'dchiliu. 28 Iuré grété' cusé guéa'nin
bajo ordé shté Cristo, iurni mizmeé 1é'é Cristo, shini
Dios, guni' intriegu mizmé 18'i' con gré pudéré
nanapi' lu Dios té paré Dios gaqui' el qué nanapé
gré pudéré paré siempreé.

29 Nanu ra narni'i adé tsashtédi'i ra tégulé, peré
sinahinverda, ¢ pézield rriubé nisé rall por ranana

guti? Sitalé adé tsashtédi'i tégulé, mbané nalo qué
nacanihuné té; mejuré adé guéchu'bé nisé té sa'té
shlugar ra tégulé.

30Nu zac ¢pézield rdchi'ba vidé shténa lu peligré
guédubi tiempé si talé adé tsashtédi'i ra tégulé?
31Quégnia'a lu té verda de qué grété' dz€é nanualu
peligré shté galguti. Runé nadchinia por dchi'ni
nabéna entré 18'é té; guquin purqué unidé nahia
con Cristo Jesus, Shldma'a. 32 Peré si talé nahin
ziqué narni'l tubi diché: “Gudildia con ra ma
dushé la'ni gué'dchi Efeso” ¢pé cusé béna gan si
talé ra tégulé adé tsashtédi'i rai' stubi? Mejuré
guéni'i hia'a: “Cha guédauha'a; cha guédi hia'a; glli
gati hia'a”.

33 Adé rdé'édi'i té si guégugué méné 1é'é té por
di'dzé falsé. Nanu tubi diché narni'i: “Ra amigu
mal na rall causé rniti méné nezé za'qué”. 34 Gulé
bé'mné ligabé bien nu gulé béabri ldu'u té tubi nezé
za'qué nu adeé runédi'i té duldé, pues nanu bélda
té nand guénédi'i Dios bien. Rnia'a lu té zndé'é té
paré guétu lu té du'pé.

Lla tsashté ra tégulé

35Tal vez tubi de 18'€ té guéna'bé di'dzél: “¢Llallé
tsashté ra tégulé? ¢Lla na cuerpé gapé rai' iuré
guébani rai'?” 36 Di'dzé ni na tunté. Nanél
iuré 1é'él rcabnil bé'dchi, hia bé'dchi ni napé
qué gu'dzé té paré guéru'u tubi planté. 37 Grété'
nargabni la'ni guiu'u ziqué bé'dchi shté trigu u
stubi clasé bé'dchi, iuré rcabnilin, adé napédi'in
formé shté planté sino nahin bé'dchi. 38 Dios rdé'é
meé lu bé'dchi tubi formé narac shtu'u mé, formé
nana guréné segun narni'i ldu'u mé. Cadé clasé

bé'dchi rldanin nu napin formé naruné tucaré.
39 Grété' ra nanabani, ndpédi'i rall cuerpé igual;
nanu cuerpé shté meénég; stubi clasé cuerpé paré
ra ma, nu cuerpé shté ra ma'fii na stubi clasé;
nu cuerpé shté ra mbeldé guréné nahin. 40 Nu
zac nanu ra nanapé cuerpé lu gube'e, nu nanu
ra nanapé cuerpé lu gué'dchiliu, peré cuerpé
nananu gube'e, nasa'a rlua'ain. Lé'é€ galnasa'a
shté cuerpé shté gué'dchiliu guréné nahin. 41 Lé'é
llni shté ngubidzé guréné nahin con llni shté
mbehu, nu zac guréné na llni shté ra mbelégui'i.
Entré ra mbelégui'i tubi mbelégui'i rabtsé'é llni
shtéhin mdsru'u fuerté lu sa' mbelégui'i. 42Zni na
con tégulé iuré riashté rai'. Vidé shté nguiu na
ziqué tubi bé'dchi nana rialu, peré iuré tsashté
nguiu ladi ra tégulé, adé gatidi'i' jamds. 43 Rtu lu
hia'a por ra cuerpé nadapa'a iurne' purqué rati
ra cuerpé, peré tsashté hia'a nasa'a. Na hia'a
débil iurne' peré iuré tsashté hia'a ladi ra tégulé,
guéddpa'a cuerpé fuerté nand tsaludi'i. 44 Lu
gué'dchiliu ré' nadapa'a cuerpé shté gué'dchiliu
peré iuré tsashté hia'a ladi ra tégulé, guédapa'a
cuerpé guréné nana demasiadé nasa'a. Nadapa'a
cuerpé shté gué'dchiliu peré zac nanu cuerpé cubi
narne'e Dios.

45 Rni'i ra Sagradas Escrituras: “Priméré nguiu
Adan béaqui' nguiu nanabani”, peré rnia'a lu té
1é'é Adan nana bédchini después€, na mé luniqué
narne'e vidé cubi shté Dios. 46 Lé'€ nguiu
shté gué'dchiliu bédchi'ni' priméré con cuerpé
nand guiu'u; hia despuésé bédchini nguiu nanapé
pudéré paré guéné'ei' vidé espiritual. 47 Priméré
nguiu guctsa'u guiu'u; nahi' de gué'dchiliu, peré

segundé nguiu bédchini' de gube'e. 48 Ziqué guc
nguiu naguctsa'u guiu'u, zni na grété' naralé la'ni
gué'dchiliu. Ziqué guc nguiu nabédchini de gube'e
nu guzid'ai' gube'e, zni na ra mieti nanapé vidé
naze'dé de 1é'é mé nacuezé gube'e. 4 Ziqué
1é'é nguiu napéll cuerpé shté gué'dchiliu, tam-
bién guédapa'a cuerpé ziqué cuerpé shté Cristo
nacabezé gube'e.

50 Béchi, rnia'a lu té grété' cuerpé naddpa'a
iurne' adé gaquédi'i tsutéhin caté rnibé'a Dios. Lo
qué nanapé queé tsalu, adé napédi'in parté con ra
cusé nadé tsaludi'i. >1 Rac shtua'a gac bé'a té tubi
secreté; 1édé grédi'ia'a gati hia'a sino gac cambi
shcuérpa'a. 52 De repénté ziqué iuré rguini laguél,
guinil cha' shté trompeté; iurni ra tégulé guébani
rai' stubi té paré jamdas adé guéabridi'i gati rai'.
Hia 1é'é hia'a gac cambi iurni. 53 Lé'é cuerpé
shténa'a nariald napé qué gac cambi paré adé
tsaludi'in jamas. Cuerpé shténa'a nand rati, napé
qué gac cambi té paré adé gatidi'i jamds. >4 Dzé
ni iuré 1é'é cuerpé shténa'a narialu gac cambi
por cuerpé nadé rialudi'i, nu 1é'é cuerpé shténa'a
gac cambi por cuerpé nanadé gatidi'i, iurni gac
cumplir lo qué nanad escrité la'ni Sagradas Escrit-
uras: “Bédé'é mé fin 1€'é€ galguti. 55 Lé'él galguti,
igua pudéré shténél paré gunél gan lu gré mi-
eti?” 56 Pues duldé bésédchini galguti paré 1é'é
mieti, nu duldé na ziqué tubi narnibé'a 1é'é mi-
eti purqué léy shté Dios rlua'a gré mieti na rall
pecaduré. 57 Peré dushquilli Dios, rne'e mé pudéré
paré rac guédé'na'a gan lu galguti por Jesucristo,
Shlama'a. 58 Por gré ndé'€, béchi narac shtua'a,

gulé tsagla'gué firmé lu shnezé mé; adé tsaldidi'i

ldu'u té stubi ldai'. Gulé bémé dchi'ni shté Dadé
masru'u purqué nané té dchi'ni naquéhuné té

junté con 1é'é Dadé, adé nadi'in sin resultadé.

16

Ofrendé pareé ra shméné Dios

1Turne' quéquéa'a shcuendé ra centavé nardéa
paré ra méné nabézuné Dios almé shté rai'. Gulé
bétéd centavé segun lo qué nagunibé'ahia ra
grupé shté shméné Dios nana quéreldé regiuni
Galacia. 2 Cadé priméré dzé shté llmalé, cadé tubi
de 1€'é té napé qué guétéal centavé segun lo qué
nabé'nél gan. Gulé cutsa'uin té paré nidi'i nicida
guétéd té ofrendé iuré guédchinia. 3Iuré guédchinia
ndé, guéshe'lda 1€'€ ra naruné té nombrar; guédé'a
guia'a rai' tubi carté shté recomendacion paré
gua'a rai' ofrendé shté té hashté Jerusalén. Guné
rall intriegu centaveé ni paré ra naquéreldé nga'li.
4 Si talé guéni'i ldua'a de qué nu zac na tsahia,
S€énaldé rai' na.

Guni'i ldu'u Pablo tsahi' Corinto

5 Napé qué tsahia por regiuni shté Macedonia;
hia despuésé de ni, guédchinia Corinto. ¢ Adé€ na
segurédia'a peré guequereldenua 1é'é té por du'pé
tiempé u guétéda tiempé naldé nga'li con 1é'é té.
Iurni zac guné té compafi na nezé shténa caté
guzéahia despuésé. 7 Adé rac shtu'udia'a gueldé
guénahia 1€'é té por du'pé tiempé sino qué rac
shtu'uhia cueza con 1€'é té tubi visité lléduni si
talé na voluntd shté Dios. 8 Peré na guéana Efeso
hashté tsalu lani Pentecostés 9 purqué ndé'é nanu
zihani dchi'ni shté Dadé Jesus paré guna cumplir.

Tsaldildu'ura méné shti'dzé mé; peré nanu zihani

contrari naruné cuntré shti'dzé Dios. =~
10Si talé guédchini Timoteo, gulé bé'né traté bien

18'1' té paré adé riadi'i ldu'i purqué 18'i' quéhuni'
dchi'ni shténé Dadé igual ziqué na. 11 Por ni
adé chu gunédi'i despreéci 1é'i'. Mejuré gulé bé'né
compaiii 18'""' paré tsagla'gui' viajé shténi' té paré
guédchini gueldé guénahi' na. Québeza 1€'1' junté
con los de mas béchila sa' hia'a.

121.é'é bécha'a Apolos, béna ruégué luhi' té paré
gunéll compafii los de mas sa' hia'a iuré gue'dé
guénd rai' 1€'é té, peré Apolos quégni'ill de qué
nadi'i volunta shté Dios paré gue'dé guénall 1é'é
té iurne', peré hashté guéne'e mé si, iurni gue'dé
guénall 1€'é té.

Rialu cartéré' consaludé ) )
13 Gulé guc méné nasini nu gulé tsagla'gué firmé

lu shnezé mé. Gulé cue za'qué za'qué. Gulé
bé'né shchi'ni Dios ziqué méné nand rialdildu'ide
verdd. Gulé gac nguiu nadé rdzébédi'i. 14 Grété' lo
qué naguné té, gulé bé'nin con guédubinu ldu'u té
con amor paré los de mas sa' té.

15 Turne' béchi, nané té de qué famili shté
Estéfanas guc rai' priméré nand gualdi ldu'i
shti'dzé Jesus; na rai' priméré nagualdi ldu'i
shti'dzé Dios entré gré méné naquéreldé regiuni
Acaya. Nu tsagla'gué quéhuné rai' sirvé los de mas
méné nabézuné Dios almé shté rai'. 16 Rac shtua'a
de qué 1é'é té guézu'bé diagué té shti'dzé méné
ziqué 1é'é rai' nu zac gré ra nana runé compafi
paré shchi'ni Dios, nu gulé bézu'bé diagué shti'dzé
ra méné naquéhuné dchi'ni shté mé. 17 Nalé rquité
ldua'a de qué bédchini Estéfanas, Fortunato, nu

Acaico. Lé'é rai' bé'né rai' cumplir 1o qué naruné
falté nihuné té. 18 Nalé béséquité ldu'u rai' na nu
zac 1é'é té. Napé qué gapé té respéti paré ra méné
ziqué 1é'é rai'.

19Ra grupé shté shméné Dios naquéreldé regiuni
Asia, quégshe'ldé rai' saludé paré 1é'é té. Aquila nu
Prisila con grupé shté shméné Dios nardéa lidchi
rai', quégshe'ldé rai' zihani saludé en el nombre
shté Dadé Jesucristo. 20 Gulé bé'né recibir saludé
shté gré ra shméné Dios naquéreldé ndé'é. Gulé
bé'né saludar gré ra shméné Dios con tubi abrasé.
21 Na Pablo, quégshe'lda saludé paré 1é'é té con
prupi shti'dza nabéquéa'a.

22 Sj talé tubi de 1€'€ té adé rac shta'udi'il Jesu-
cristo de verda, pues gré ra méné ni gac condenar.
Rac shtu'u hia'a guédchini Dadé Jesucristo luegué.

23 Gulé bé'né recibir favuré nu bendicion shté
Dadé Jesucristo. 24 Quégshe'lda amor shténa ziqué

sahia nand unidé con Jesucristo. Ameén.

